
ЖАЛПЫ СУНУШТАМАЛАР 

 

1. Бүтүрүүчүлѳрдү колдоо кѳрсѳтүү жана аларды социализациялоо үчүн 

жоопкерчиликтүү ыйгарым укуктуу органды аныктоо (интернаттан кийинки коштоо), бул 

органдын ишмердүүлүгү премьер-министр менен ѳкмѳттүн түзүмүнүн алмашуусунан кѳз 

каранды болбошу керек.  

2. Учурдагы ченемдик-укуктук акттарга: 

- Бүтүрүүчүлѳргѳ аларды бала катары караган макамды (ата-энесинин 

камкорчулугунан ажыраган жетим катары карабоо) байлабастан, «балдардын социалдык 

мекемесинин бүтүрүүчүсү» деген түшүнүктү киргизүү; 

- балдар үйлѳрүнүн бүтүрүүчүлѳрүн «интернаттан кийин коштоо» түшүнүгүн киргизүү; 

- бүтүрүүчүлѳргѳ колдоо кѳрсѳтүү жана аларды социализациялоо үчүн 

жоопкерчиликтүү ыйгарым укуктуу мамлекеттик органды ата-энесинин камкорчулугунан 

ажыраган балдар менен бүтүрүүчүлѳрдүн ведомстволор аралык бирдиктүү эсеп системасын 

(кѳрсѳткүчтѳр топтомун) түзүүгѳ, аларды ѳкмѳттүн электрондук системасына (e-gov) 

киргизүүгѳ милдеттендирүү; 

- бүтүрүүчүлѳргѳ пенсияларын жана жѳлѳк пулдарын туруктуу жашаган жери 

(каттоосу) боюнча эмес, учурда жашап жаткан дареги боюнча алуу мүмкүнчүлүгүн бекитип 

берүү (алардын кѳрсѳткүчтѳрүнүн бирдиктүү топтомун киргизүү буга мүмкүнчүлүк берет); 

- ата-энесинин камкорчулугусуз калган балдарга тоголок жетим балдар сыяктуу эле, ѳздүк 

эсебин ачуу аркылуу турак-жай менен камсыз кылуу укугун берүү;  

- Ѳкмѳттүн 2015-2020-жылдарга карата «Жеткиликтүү турак-жай» програм-масына турак-

жай алууга укуктуу бүтүрүүчүлѳргѳ жеңилдетилген жана жумшартылган шартта берүүнү киргизүү;  

- бүтүрүүчүлѳрдү иш менен камсыз кылуу тартибин жѳнгѳ сала турган ѳзүнчѳ жобо кабыл 

алуу, анда ыйгарым укуктуу орган бир гана таасир этүүгѳ эле укуктуу болбостон, тѳмѳнкүлѳрдү 

ишке ашыруу милдеттүү болушу керек:  

- бүтүрүүчүлѳрдү жумушсуз, же аз камсыз үй-бүлѳлѳргѳ тиешелүү экендиктеринен кѳз 

карандысыз түрдѳ 23 жаш-курагына чейин кепилдикке алынган мамлекеттик юридикалык жардам 

алууга укуктуу жарандар катары кароо (аларга жогорку окуу жайына тапшырууда, ишке 

орношууда, жѳлѳк пул чектѳѳдѳ жана алууда, турак-жайга ээ болуу жана сактоо укугунан 

пайдаланууда милдеттүү түрдѳ жардам кѳрсѳтүлүшү керек).  

3. Прокуратура органдарын тѳмѳнкүлѳргѳ кѳзѳмѳл жүргүзүүнү милдеттендирүү: 

- бүтүрүүчүлѳрдүн мыйзамдуу ѳкүлдѳрүнѳн\ же алуучунун ѳзүнѳн, же балдар 

мекемелеринде жашап жаткан убакыттан кѳз карандысыз түрдѳ алар үчүн чектелип берилген 

жѳлѳк пулдардын ѳз убагында жана толук түрдѳ берилүүсүнѳ; 

- бүтүрүүчүлѳрдү турак-жай менен камсыз кылууга, ошондой эле алардын ѳздүк 

эсебиндеги каражаттардын чогулуусуна жана мүлктѳрүнүн сакталышына; 

Кѳзѳмѳл жүргүзүүнүн жыйынтыгы боюнча маалыматтарды Башкы прокуратуранын ар жыл 

сайын парламенттин алдында сунуштай турган отчетунда чагылдыруу.  

КИРИШҮҮ 

 

Балдар жѳнүндѳгү кодекстин талаптарын ишке ашыруунун алкагында жана тоголок 

жетим балдар менен ата-энесинин камкорчулугунан ажыраган балдарды, интернаттык 

типтеги балдар мекемелеринин бүтүрүүчүлѳрүн социалдык жактан колдоого алууну камсыз 

кылуу максатында Социалдык жактан ѳнүктүрүү министрлиги, Билим жана илим 

министрлиги, Миграция жана жаштар министрлиги, Ѳкмѳттүн алдындагы жергиликтүү ѳзүн 

ѳзү башкаруу органдарынын иштери жана этникалар аралык мамилелер боюнча 

мамлекеттик агенствосу жана Экологиялык жана техникалык коопсуздук боюнча 

мамлекеттик инспекциясы «2015-2018-жылдарга карата интернаттык типтеги балдар 

мекемелеринин бүтүрүүчүлѳрүнѳ, анын ичинде ата-энесинин камкорчулугунан ажыраган 

балдарга, тоголок жетим балдарга социалдык жактан колдоо кѳрсѳтүү иш-чараларынын 

планын бекитүү жѳнүндѳ» биргелешкен буйругун1 чыгарышты.  

Учурдагы мыйзамда балдар мекемелеринин бүтүрүүчүлѳрүн2 социализациялоонун 

мамлекеттик кепилдиктери фрагменттик түрдѳ гана белгиленип калгандыгын, «интернаттан 

кийин коштоо» деген түшүнүк жок экендигин эске алуу менен, жогоруда саналып ѳткѳн 

министрликтер менен ведомстволор бүтүрүүчүлѳрдү социалдык жактан колдоого алуу 

боюнча иш-чаралардын биргелешкен планын бекитип жаткан учурда аларды колдоого 

алуунун мүмкүн болгон мыйзамдык механизмдерин табууга аракет кылышты.  

Бүтүрүүчүлѳрдү мамлекет тарабынан колдоого алуунун зарыл экендигин 

изилдѳѳлѳрдүн жыйынтыктары дагы кѳрсѳтүп турат3, анда серепчилер «мамлекеттин 

балдар үйлѳрүнүн бүтүрүүчүлѳрүнүн кѳйгѳйлѳрүнѳ жетишсиз түрдѳ кѳңүл буруусу 

алардын социалдык жактан адаптацияланышы, ал тургай жѳн гана күн кѳрүп кетүүлѳрү 

үчүн катаал шарттарды жаратууда. Жаштардын бул бѳлүгү коомдун деструктивдүү 

топторунун катарын толуктоонун булагы болуп саналат» - деп баса белгилешет.  

Ошондой эле изилдѳѳ, 4сурамжылоого катышкандардын жалпы санынын 27% гана 

мамлекеттик колдоо кѳрсѳтүү кызматтарынан колдонуу мүмкүнчүлүктѳрү жѳнүндѳ 

жеткиликтүү түрдѳ билише тугандыгын, 50% «бул тууралуу билишет жана бүдѳмүк 

түшүнүктѳргѳ ээ» жана 23% «бул тууралуу эч нерсе уккан эмес» экендиктерин кѳрсѳттү.  

Мурда, Жогорку Кеңештин адам укуктары, конституциялык мыйзамдар жана 

мамлекеттик түзүлүш боюнча комитети тоголок жетим балдар, ата-энесинин 

камкорчулугунан ажыраган балдар, балдар мекемелеринин бүтүрүүчүлѳрү боюнча иш алып 

барган ыйгарым укуктуу органдардын маалыматтарын угуп, бүтүрүүчүлѳрдү 

                                                           
1 11-14 сентябрь, 2015-ж. 
2 Бүтүрүүчүлѳрдүн эмгекке болгон укуктарын ишке ашыруунун кепилдиктери жаатында эмгек кодексинде турак-жай менен 
камсыз кылуу боюнча ченемдер бар. 
3 Кыргызстандын балдар үйлѳрүнүн бүтүрүүчүлѳрү. Укуктарга жана муктаждыктарга баа берүү, 2015. «Биздин үн» КБ, «Оэйсис» 
ККФ. 
4 Ошондо 

социализациялоого аракеттерди кѳрүү жаатында кечиктирилгич чаралар кѳрүлүшү керек 

экендиги жѳнүндѳ чечим кабыл алган.  

Эгер, Ѳкмѳттүн балдар үйлѳрүнүн бүтүрүүчүлѳрүнѳ ѳзгѳчѳ кѳңүл буруу боюнча 

саясатын эске алсак, анда бүгүнкү күндѳ парламент жана ѳкмѳттүн жарандык коом менен 

биргеликте учурдагы мыйзамды реформалоо, ошондой эле бүтүрүүчүлѳргѳ карата 

мамлекеттик саясатты аныктоо, аны ишке ашыруу жаатында биргелешип иш алып баруу 

зарылдыгы абдан актуалдуу болуп турат.  

Бүтүрүүчүлѳрдүн укуктук макамдары боюнча бул талдоо бүтүрүүчүлѳргѳ социалдык 

жактан колдоо кѳрсѳтүүнүн мамлекеттик кепилдиктери менен камсыз кылуу жана ишке 

ашыруу боюнча учурдагы мыйзамды, андагы бүтүрүүчүлѳрдү социализациялоону 

кыйындаткан боштуктарды толтуруп, мындай балдарды социализациялоонун мамлекеттик 

кепилдиктерин максималдуу түрдѳ кѳбүрѳѳк чагылдыруунун негизинде реформалоо 

максатында даярдалган5. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                                                           
5 Бул талдоо ЮСАИДдин биргелешип башкаруу программасынын колдоосунда «Оэйсис» коомдук кайрымдуулук фондунун 
жана «Биздин үн» коомдук фондунун тапшырмасы менен кѳз карандысыз серепчи А. Абдрахматова тарабынан даярдалды. 

1. БҮТҮРҮҮЧҮЛѲРДҮН НЕГИЗГИ УКУКТАРЫ 

 

1.1. ЖАШООНУН ТАТЫКТУУ ДЕҢГЭЭЛИНЕ, ПСИХИКАЛЫК ЖАНА ФИЗИКАЛЫК 

ДЕН-СООЛУККА ЭЭ БОЛУУ УКУГУ 

 

Эл аралык мыйзамдарга ылайык, кичинекей бала деп 18 жаш-курагына чейинки ар 

бир кичинекей баланы түшүнѳбүз, ал эми аны балага карата колдонулуучу мыйзамдын кѳз 

карашы менен алсак, ал бул жаш-курагына чейин чоң адам деп эсептелбейт. Эл аралык 

мыйзамдар балага ѳзгѳчѳ макам берет, мамлекеттин дагы анын алдында милдеттери кѳп.  

Балдардын укуктары жѳнүндѳ конвенция балдарга карата кѳрүлгѳн бардык аракеттер, 

мейли ал социалдык жактан камсыз кылуу кѳйгѳйлѳрү менен алектенген мамлекеттик, же 

жеке мекемелер, соттор, административдик же мыйзам чыгаруу органдары тарабынан 

жүргүзүлүп жаткандыгына карабай, эң алгачкы кѳңүл баланын кызыкчылыктарын эң жогорку 

деңгээлде камсыз кылууга багытталат6.  

Катышкан мамлекеттер милдеттүү: 

- баланын жыргалчылыгы үчүн зарыл болгон коргоону жана камкордукту камсыз 

кылууга милдеттенишет, мында бала үчүн мыйзам боюнча жоопкерчиликте болгон анын ата-

энесинин, көзөмөлчүлөрүнүн же башка адамдардын укуктары жана милдеттери эске алынат 

жана ушул максатта тиешелүү бардык мыйзамдык жана административдик чараларды 

көрүшөт;  

- балдар жөнүндө кам көрүүгө, же аларды коргоого жооптуу болгон мекемелер, 

кызматтар жана органдар компетенттүү органдар тарабынан белгиленген нормаларага жооп 

беришин, атап айтканда коопсуздук жана саламаттык жагында, аларда иштегендердин саны 

жана алардын жарактуулугу жагында жооп беришин, ошондой эле компетенттүү көзөмөлдү 

камсыз кылышат. 

Кыргыз Республикасынын Конституциясында мыйндай деп белгиленген7: 

- Кыргыз Республикасы татыктуу жашоо-турмуш шартын түзүүгө жана инсанды эркин 

өстүрүүгө, жумушка орноштурууга көмөк көрсөтүүгө багытталган социалдык 

программаларды иштеп чыгат; 

- жарандардын социалдык жактан корголбогон категорияларына колдоо кѳрсѳтүүнү 

камсыз кылат; 

- Мамлекет жетим балдарды жана ата-энесинин камкорчулугунан ажыраган балдарды 

багууну, тарбиялоону, окутууну камсыз кылат. 

Үй-бүлѳ кодекси жана Балдар жѳнүндѳ кодекс балдардын укуктарын жана 

кызыкчылыктарын коргоонун бирден бир принциптерин, ар бир баланы анын физикалык, 

                                                           
6 3-берене. 
7 КРнын Конституциясынын 9-36-беренелери. 

акыл-эс, руханий, нравалык жана социалдык жактан ѳнүгүшү үчүн зарыл болгон деңгээлдеги 

укуктар менен камсыз кылууну караштырат.  

Бирок, «Оайсис» коомдук кайрымдуулук фонду менен «Биздин үн» коомдук 

бирикмеси тарабынан «Jasa.kg» эл аралык жаштар фондунун программасынын алкагында 

жүргүзүлгѳн изилдѳѳнүн жыйынтыгы ар жыл сайын балдар үйлѳрүн жана мектеп-

интернаттарын мамлекеттин социалдык-экономикалык колдоо кѳрсѳтүүсүнѳ муктаж болгон 

400 жакын кыз-жигиттер (15 жаштан 18 жашка чейинки) бүтүрүп чыга тургандыгын кѳрсѳттү.  

Эмгек жана социалдык жактан ѳнүктүрүү минстрлигинин 2015-жылга карата берген 

маалыматы боюнча республиканын социалдык мекемелеринде 8 265 балдар жашашат, 

алардын ичинен 510 тоголок жетимдер (жалпы санынын 6%)8 түзсѳ, калгандары – социалдык 

жетимдер.  

Статистика кѳрсѳтүп тургандай, коомдун социалдык жашоосунан ѳз ордун таба албай 

калган жана тынчыздандырууну жарата турган топторго кошулуп кеткен бүтүрүүчүлѳрдүн 

саны кѳлѳмдүү. 

2013-2017-жылдарга карата туруктуу ѳнүгүүнүн улуттук стратегиясында9 балдар 

мекемелеринин бүтүрүүчүлѳрүн, ата-энесинин камкорчулугунан ажыраган балдарга 

мамлекеттик саясатты ѳзгѳртүү керек экендиги, же аларга кѳңүл буруу зарылчылыгы 

жѳнүндѳ эч нерсе камтылбагандыгын белгилеп кетүү керек. 2015-жылга чейинки жаштар 

саясаты боюнча мамлекеттик стратегия жаштардын социалдык жактан кѳңүл бурууга муктаж, 

аярлуу катмарына, анын ичинен ден-соолугуна байланыштуу мүмкүнчүлүгү чектелген 

балдарга, жетим балдарга, кѳп балалуу жана кѳйгѳйлүү үй-бүлѳлѳрдѳ тарбияланып жаткан 

балдарга даректүү колдоо кѳрсѳтүү, аларды коргоо зарылчылыгы жѳнүндѳ эскертет. Тилекке 

каршы, ата-энесинин камкорчулугунан ажыраган балдарга социалдык жактан, алардын 

социализацияланышына колдоо кѳрсѳтүү боюнча стратегияга эч кандай жобо киргизилген 

эмес. 2015-2017-жылдарга карата калкты социалдык жактан коргоону ѳнүктүрүү 

программасында10 тоголок жетим жана ата-энесинин камкорчулугунан ажыраган (багып 

алган (фостердик) үй-бүлѳ), ошондой эле багуучусунун бирѳѳнү\же экѳѳнү тең жоготкон 

балдарды коргоого алуунун мамлекеттик-коомдук формаларын ѳнүктүрүү боюнча иштерди 

мындан ары жигердүү улантуунун зарылдыгы караштырылган.  

Тоголок жетим жана ата-энесинин камкорчулугунан ажыраган балдар үчүн 

мамлекеттик интернаттык жалпы билим берүүчү мекемелери жѳнүндѳ бирдиктүү жободо11 

мындай балдар үчүн интернаттык жалпы билим берүүчү мекемелердин бүтүрүүчүлѳрүнүн 

окуусун аяктоосу окутуучулук кеңештин чечиминин негизинде ишке ашырылат жана ал 

мекемелер баш ийген мамлекеттик билим берүү башкармалыгы тарабынан бекитилет деп 

кѳрсѳтүлгѳн. Бул бирдиктүү жободо тѳмѳнкүлѳр дагы кѳрсѳтүлгѳн:  

- окуусун аяктап жатканда бериле турган документтер; 

                                                           
8 http://knews.kg/2016/04/27/v-kyrgyzstane-tolko-6-protsentov-vospitannikov-internatov-kruglye-siroty/ 
9 КРнын Президентинин 2013-жылдын 27-сентябрындагы Буйругу, № 194. 
10 Ѳкмѳттүн 2015-жылдын 27-февралындагы токтому, № 85. 
11 Ѳкмѳттүн 1995-жылдын 21-декабрындагы токтому, № 556. 

toktom://db/120612

- мекеменин жетекчисинин баланы кабыл алуу жана аны мекемени бүтүрүп чыгарып 

жаткан учурдагы жеке жоопкерчилиги;  

- жетекчинин бүтүрүүчүлѳрдү тиешелүү билим берүү мекемелерине тапшыруу жана 

ишке орношуусуна колдоо кѳрсѳтүү милдети.  

Бул бирдиктүү жобону 1995-жылы ошол кезде иштеп жаткан «Билим берүү жѳнүндѳ» 

мыйзамга ылайык кабыл алышкандыгын, ал мыйзам анын жаңы редакциясы кабыл 

алынгандыгына байланыштуу күчүн жоготкондугун белгилеп кетүү керек. Ѳкмѳттүн12 

турмуштук оор кырдаалга кабылган балдарды жана үй-бүлѳлѳрдү аныктоонун эрежелери 

жѳнүндѳ кабыл алынган жобосунда дагы бүтүрүүчүлѳрдүн социализациялануусуна 

кѳмѳктѳшүү жѳнүндѳ ченемдер камтылган эмес. Мыйзамдарга талдоо жүргүзүү мамлекет 

тарабынан кандайдыр бир колдоо кѳрсѳтүү кепилдиктери айрым бир жарандар үчүн 

каралгандыгын13 далилдеди, тактап айтканда, алар тоголок жетим балдар, ата-энесинин 

камкорчулугунан ажыраган балдар, ошондой эле турмуштук оор кырдаалга кабылган 

жарандар. Учурдагы мыйзамга ылайык, бала деп жаш-курагы жете элек ѳспүрүмдѳрдү14 

айтабыз (18 жаш-курагына толо элек жарандар). «Турмуштук оор кырдаал» деген түшүнүк ар 

түрдүү укуктук-ченемдик актыларда ар башка мааниге15 ээ, алардын айрымдарында 

интернаттагы окууну аяктагандан кийинки жашоо кырдаалы оор эмес деп эсептелет.  

Бүгүнкү күндѳгү мамлекеттик жаштар саясаты жѳнүндѳгү мыйзамда турмуштук оор 

кырдаалга кабылган жаш жаран (14 жаш-курагынан 28 жаш-курагына) жана ага социалдык 

жактан колдоо кѳрсѳтүү деген түшүнүк киргизилген, бирок социалдык жактан колдоо 

кѳрсѳтүүнү ишке ашыруунун конкреттүү механизмдери каралган эмес, жана эң негизгиси – 

жарандардын мындай топтору менен иш алып баруудагы ыйгарым укуктуу мамлекеттик 

органдын жоопкерчиликтери дагы каралган эмес. Серепчилер мамлекеттик жаштар саясаты 

жѳнүндѳ мыйзам иштебей жаткандыгын жана аны ишке ашыруу үчүн аткаруучу бийлик 

органдарынын эч кимисине жоопкерчилик жүктѳлбѳгѳндүгүн белгилешет 16.  

Мамлекеттик бийлик жана жергиликтүү ѳзүн ѳзү башкаруу органдары тарабынан 

бүтүрүүчүлѳрдү социализациялоо жана алар үчүн мамлекеттик кепилдиктердин 

жеткиликтүүлүгүн камсыз кылуу жоопкерчилигинин жоктугу тѳмѳнкүлѳргѳ алып келүүдѳ:  

- биринчиден, турмуштук оор кырдаалга кабылган жаш үй-бүлѳлѳр менен жаш 

жарандарды аныктоо жана каттоого алууну, аларга жардам кѳрсѳтүүнүн эрежелерин жѳнгѳ 

салган тиешелүү тартиптеги ченемдик-укуктук акттарды иштеп чыгуу жана бекитүү иш-

билгилигин жергиликтүү ѳзүн ѳзү башкаруу органдарынын моюнуна жүктѳп берип коюуга17;  

- экинчиден, ѳкмѳттүн бат-бат алмашуусу, анын түзүмү менен курамында 

бүтүрүүчүлѳр жаатында мамлекеттик саясатты аныктоо жана ишке ашыруу боюнча 

                                                           
12 Ѳкмѳттүн 2015-жылдын 22-июнундагы токтому, № 391. 
13 «Калкка социалдык жактан кызмат кѳрсѳтүүнүн негиздери» мыйзамынын 4-беренеси, «Билим берүү жѳнүндѳ» мыйзамдын 30, 
33-мыйзамдары.  
14 Балдар жѳнүндѳ кодекстин 5-беренеси; 
15 «Калкка социалдык жактан кызмат кѳрсѳтүүнүн негиздери» мыйзамынын 3-беренеси, Балдар жѳнүндѳ кодекстин 5-беренеси, 
«Мамлекеттик жаштар саясатынын негиздери жѳнүндѳ» мыйзамынын 2-беренеси. 
16 http://www.region.kg/index.php?option=com_content&view=article&id=405:2012-02-02-04-36-15&catid=32:proekt&Itemid=42 
17 «Мамлекеттик жаштар саясатынын негиздери жѳнүндѳ» мыйзамынын 7-беренеси. 

мамлекеттик саясат дайыма жок болуп чыгат, же алардын иш-милдеттери системалуу эмес 

чагылдырылат. Мисалга алсак, учурда Билим берүү министрлиги Кыргыз 

Республикасындагы мамлекеттик жаштар саясатынын багыттарын жана аны ѳнүктүрүүнүн 

артыкчылыктарын иштеп чыгуу боюнча ыйгарым укуктуу мамлекеттик орган болуп 

эсептелет18, ал ага ылайык, балдардын билим алуу укуктарынын сакталышына жана 

мүмкүнчүлүгү чектелген балдар, тоголок жетим балдар жана ата-энесинин камкорчулугунан 

ажыраган балдар үчүн билим берүүнүн жеткиликтүүлүгүнѳ кѳзѳмѳл жүргүзүүнү камсыз 

кылат. Ѳкмѳттүн алдындагы Ден-соолук маданияты, спорт жана жаштардын иштери боюнча 

мамлекеттик агенствосу жаштар чѳйрѳсүндѳгү19 (18-жаш-курагынан ѳйдѳкү бүтүрүүчүлѳр 

ушул жака кирет) мамлекеттик саясатты ишке ашырат. Эмгек жана социалдык жактан 

ѳнүктүрүү министрлиги дагы жарандардын социалдык жактан коргоосуз калган категориясы, 

турмуштук оор кырдаалга кабылган балдарды, калкты социалдык жактан колдоого алуу, 

ошондой эле үй-бүлѳ жана гендердик жактан ѳнүктүрүү саясатын аныктайт жана ишке 

ашырат 20.  

 

Корутунду:  

 

1. Учурда иштеп жаткан мыйзам бүтүрүүчүлѳрдү социалдык жактан камсыз кылуунун 

обьектиси катары карабайт, же мамлекет бүтүрүүчүлѳрдүн реалдуу мүмкүнчүлүктѳрүн эске 

алуу менен аларга тиешелүү деңгээлде мамиле кылуу зарыл экендиги эске алынган эмес, 

изилдѳѳлѳрдүн 21 жыйынтыгы балдар үйлѳрүнүн жашы жеткен бардык бүтүрүүчүлѳрү, ѳзгѳчѳ 

ата-энесинин камкорчулугунан ажыраган (тоголок жетимдер) жарандар үчүн укуктук жана 

социалдык колдоо кѳрсѳтүүнүн жок экендигин дагы далилдеди.  

2. Бүтүрүүчүлѳрдүн татыктуу жашоо деңгээлине жетишүү, психикалык жана дене 

боюунун саламаттыгына болгон укуктары бѳлүгү декларативдик нормалар мүнѳзүнѳ ээ, бул 

жааттагы ыйгарым укуктуу кызматкерлер үчүн кандайдыр бир укуктук милдеттер каралган 

эмес, ошондой эле эч кандай конкреттүү жоопкерчилик дагы жок, бул болсо бүтүрүүчүлѳргѳ 

жоопкерчиликсиз мамилелердин орун алуусуна алып келүүдѳ (мекемени аяктап жатканда 

жана алардын кийинки тагдырына дагы). «Балдардын социалдык мекемесинин бүтүрүүчүсү» 

түшүнүгүнүн жок болушу жана мамлекеттик кепилдиктерди «ата-энесинин камкорчулугунан 

ажыраган балдар; турмуштук оор кырдаалга кабылган балдар» түшүнүгүнѳ байлап коюу 

бүтүрүүчүлѳр тиешелүү жаш-курагына (18-23-жаш-курагына) чыккан учурда балдардын бул 

категориясы үчүн каралган мамлекеттик кепиликтерден пайдалануунун мүмкүнчүлүгүнѳн 

ажыратып салууда.  

                                                           
18 Билим берүү министрлиги жѳнүндѳ жобо. 
19 Ѳкмѳттүн алдындагы Ден-соолук маданияты, спорт жана жаштардын иштери боюнча мамлекеттик агенствосу жѳнүндѳ жобо, 
Ѳкмѳттүн 2015-жылдын 2-декабрындагы токтому, № 819. 
20 Ѳкмѳттүн 2015-жылдын 28-декабрындагы Кыргыз Республикасынын Эмгек жана социалдык жактан ѳнүктүрүү министрлиги 
жѳнүндѳгү токтому, № 888. 
21 «Кыргызстандын балдар үйлѳрүнүн бүтүрүүчүлѳрү. Укуктарга жана муктаждыктарга баа берүү, 2015. «Биздин үн» КБ, 
«Оэйсис» ККФ. 

3. Учурдагы мыйзамда бүтүрүүчүлѳрдүн андан наркы тагдырларынын кандай 

болгондугуна мониторинг жүргүзүү максатында эле эмес, алардын социализациялашуусуна 

таасир этүү жана кооптуу чѳйрѳдѳгү топторго кошулуп кетпѳѳсүнѳ жол бербѳѳ үчүн дагы 

бүтүрүүчүлѳрдүн кѳрсѳткүчтѳрүнүн бирдиктүү топтомун түзүүнүн зарылдыгы каралган эмес. 

Мамлекеттик жаштар саясаты жѳнүндѳ мыйзамдын жергиликтүү ѳзүн ѳзү башкаруу 

органдарына турмуштук оор кырдаалга кабылган жаш жарандарды жана жаш үй-бүлѳлѳрдү 

аныктап чыгуу жана каттоого алуу милдетин бекиткен жобосу иштебейт. 

 

Сунуштамалар: 

 

1. Мыйзамга «балдардын социалдык мекемесинин бүтүрүүчүсү» деген түшүнүктү ага 

бала макамын байлабастан киргизүү (ата-энесинин камкорчулугунан ажыраган, жетим). 

Бүтүрүүчүлѳр үчүн кѳбүрѳѳк жагымдуу шарттарды түзүү максатында социалдык жактан 

аярлуу топторго колдоо кѳрсѳтүү боюнча мамлекеттик кепилдиктерди ишке ашыруу 

жаатындагы мыйзамдарды шайкеш келтирүү.  

2. Бүтүрүүчүлѳрдү социалдаштырууга жана аларга колдоо кѳрсѳтѳ турган 

жоопкерчиликтүү, ѳзүнчѳ ыйгарым укуктуу мамлекеттик органды аныктоо (интернаттан 

кийинки коштоо). Бул ыйгарым укуктуу мамлекеттик органдын ишмердүүлүгү премьер-

министрдин алмашуусунан жана ѳкмѳттүн түзүмүнѳн кѳз каранды болбошу керек.  

3. Ар бир жаш-курактык топ үчүн (16 жана 18 жаш-курагына чыккандыгы боюнча) 

алардын ѳз алдынча жашап кетүүгѳ даярдыктарын жана колдо бар ресурстарды эске алуу 

менен балдардын мекемелерди аяктоосунун жана андан чыгаруунун конкреттүү негиздерин, 

жол-жоболорун мыйзамдуу түрдѳ бекитүү, ошондой эле мыйзамдуу ѳкүлдѳрү бар, же жок 

экендигинен кѳз карандысыз түрдѳ ѳз укуктары менен милдеттерин толук кандуу түрдѳ ишке 

ашыруу мүмкүнчүлүктѳрүнѳн пайдалана билүүлѳрү үчүн бүтүрүүчүлѳрдү эмансипациялоо 

кѳйгѳйүн чечүү;  

4. Мекемелердин жетекчилеринин жоопкерчиликтерин конкреттештирүү жана 

күчтѳндүрүү:  

- балдарды мекемелерден чыгарууда коюлган талаптардын сакталышы үчүн;  

- бүтүрүүчүлѳрдү ѳз алдынча жашоого даярдоо жана алар окуусун аяктаган мезгилге 

чейин мүмкүн болгон ресурстардын (материалдык) чогулуусу үчүн чараларды кѳрүү; 

- прокуратураны балдар мекемелерди аяктап жатканда андан чыгарууда коюлган 

талаптардын сакталышын ар жыл сайын текшерүүнү ишке ашырууга милдеттендирүү;  

- мекемелердин бүтүрүүчүлѳрүн «интернаттан кийин коштоо» түшүнүгүн жана 

мазмунун мыйзамдын деңгээлинде бекитүү; 

- бүтүрүүчүлѳрдү социализациялоо жана аларга колдоо кѳрсѳтүүгѳ кѳмѳктѳшүү үчүн 

жоопкерчиликтүү, ыйгарым укуктуу мамлекеттик органды ата-энесинин камкорчулугунан 

ажыраган, тоголок жетим балдардын укуктарын коргоо жана кепилдиктерин ишке ашыруу 

үчүн жоопкерчиликтүү башка мамлекеттик органдар менен биргеликте мындай 

бүтүрүүчүлѳрдүн бирдиктүү ведомстволор аралык маалыматтык эсепке алуу системасын 

түзүүгѳ, аны ѳкмѳттүн электрондук системасына киргизүүгѳ (e-gov) милдеттендирүү. Анда 

бүтүрүүчүнүн жашаган жери, ишке орношкондугу\же бүтүрүүчүнүн окуп жаткандыгы, алардын 

социализациялоонун ишке ашырылышына мониторинг жүргүзүү жѳнүндѳ кѳрсѳткүчтѳр ж.б. 

маалыматтар чагылдырылып турушу керек. Бул кѳрсѳткүчтѳрдүн топтому учурдагы 

мыйзамдын талаптарын ишке ашыруу22, ошондой эле ата-энесинин камкорчулугунан 

ажыраган балдар жѳнүндѳ кѳрсѳткүчтѳрдүн банкынын системалуу уландысы23жана Билим 

берүү министрлигинин окуучулардын кѳрсѳткүчтѳрүнүн топтомун24 түзүү жаатындагы иш-

чаралары болуп эсептелет. Бүтүрүүчүлѳрдү турак-жай менен камсыз кылуу максатында 

алардын ѳзүнчѳ тизмесин түзүү зарыл экендигин акыйкатчы дагы ѳзүнүн парламентке 

берген отчетунда айтып кетти25.  

5. Ыйгарым укуктуу мамлекеттик органдын кызматкерлерин жергиликтүү ѳзүн ѳзү 

башкаруу органдары менен биргелешип, ар бир бүтүрүүчүнү жашап турган дареги боюнча 

интернаттан кийинки коштоону алып барууга милдеттендирүүнү карап чыгуу.  

 

 

 

 

 

 

 

 

 

 

 

 

 

 

 

 

 

 

 

                                                           
22 «Мамлекеттик жаштар саясатынын негиздери жѳнүндѳ» мыйзамдын 7-беренесинин 2-бѳл., 5-пункту. 
23 Ѳкмѳттүн 2010-жылдын 2-мартындагы «Ата-энесинин камкорчулугунан ажыраган балдар жѳнүндѳ кѳрсѳткүчтѳрдүн 
мамлекеттик банкын калыптандыруунун жана колдонуунун эрежелери жѳнүндѳ» № 125-токтому. Кыргыз Республикасынын 
Калкты социалдык жактан коргоо боюнча министрлигинин 2011-жылдын 28-октябрындагы № 185-буйругу менен бекитилген ата-
энесинин камкорчулугунан ажыраган балдар жѳнүндѳ кѳрсѳткүчтѳрдүн мамлекеттик банкын калыптандыруу жана колдонуу 
боюнча сунуштамалары. 
24 http://edu.gov.kg/ru/news/baza-dannyh-vseh-detej/ 
25 http://knews.kg/2016/04/21/kubat-otorbaev-neobhodimo-sostavit-spisok-nuzhdayushhihsya-v-zhile-detej-sirot/ 

1.2. БИЛИМ АЛУУ УКУГУ 

 

Тоголок жетим жана ата-энесинин камкорчулугунан ажыраган балдарга билим берүү 

алардын жаш-курагы жеткен мезгилге26 чейин мамлекеттик камсыз кылуунун негизинде ишке 

ашырылат.  

Мамлекет тоголок жетим балдарды, ошондой эле ден-соолугуна байланыштуу 

мүмкүнчүлүгү чектелген балдарды камкордукка алат. Балдар үйлѳрүнүн тарбиялануучулары 

негизги жалпы (орто жалпы) билимди алгандан кийин акысыз түрдѳ баштапкы кесиптик 

билимди алууга укуктуу27. Тоголок жетим жана ата-энесинин камкорчулугунан ажыраган 

(мыйзамдуу ѳкүлдѳрүнѳн) балдарга билим берүү алардын жаш-курагы жеткенге чейин толугу 

менен мамлекеттик камсыз кылуунун негизинде ишке ашырылат28. 

Кѳрүнүп тургандай, мыйзам бардык бүтүрүүчүлѳр үчүн акысыз кесиптик билим алуу 

мүмкүнчүлүгүн кепилдикке алат. Ал эми, ден-соолугуна байланыштуу мүмкүнчүлүгү 

чектелген жарандарга мамлекет акысыз баштапкы кесиптик, орто кесиптик жана жогорку 

кесиптик билим берүү кепилдигин берет29. ДМЧ жарандар үчүн акысыз жогорку билим берүү 

кепилдиги Балдар жѳнүндѳ кодексте дагы жазылган, анда ѳкмѳт билим берүү боюнча 

ыйгарым укуктуу орган менен биргеликте ден-соолугуна байланыштуу мүмкүнчүлүгү 

чектелген адамдарга кайтарымсыз түрдѳ билим берүү үчүн ар жыл сайын мамлекеттик 

жогорку окуу жайларынан квота сунуштайт. Эгер ден-соолугуна байланыштуу мүмкүнчүлүгү 

чектелген абитуренттердин саны квотага ылайык берилген орундардын санынан аз болсо, 

калган орундар башка абитуренттердин арасында жалпы шартта бѳлүштүрүлѳт30. 

Мамлекеттик жогорку окуу жайларында студенттерге билим берүү үчүн мамлекеттик 

билим берүү гранттары жѳнүндѳ жобого ылайык31 гранттарды конкурстук негизде 

бѳлүштүрүүгѳ катыша алышат: I, II топтордогу майыптар; жеңилдиктер жана кепилдиктер 

боюнча согуштун катышуучулары менен согуштун майыптары менен тең деңгээлдеги 

жарандар, бала чагынан бери майыптар, бала-майыптар, жетим-балдар жана ата-энесинин 

камкорчулугунан ажыраган балдар; КРнын жараны эмес, бирок кыргыз улутундагы 

жарандар; 2002-жылдын 17-18-мартындагы Жалал-Абад облусунун Аксы районундагы 

окуяларда, 2010-жылдын апрель, май жана июнь окуяларында каза болгон жарандардын 

балдары; кайрылман макамына ээ жарандар. Окууга кабыл алуу гранттык орундардагы 

квоталардын чегиндеги конкурстун жыйынтыгы боюнча жүргүзүлѳт, ошондой эле тестирлѳѳ 

абитуренттердин ѳзүнчѳ категорияларынын алкагында ѳз алдынча ишке ашырылышы 

мүмкүн.  

Ѳкмѳттүн жогорку келтирилген токтомуна ылайык, бүтүрүүчүлѳрдүн ден-соолугуна 

байланыштуу мүмкүнчүлүгү чектелген жарандар менен бир категорияда тургандыгына 

                                                           
26 «Билим берүү жѳнүндѳ» мыйзамдын 30-беренеси. 
27 Ошондо, 33-берене. 
28 «Баштапкы кесиптик билим берүү жѳнүндѳ» мыйзамдын 20-беренеси. 
29 «Билим берүү жѳнүндѳ» мыйзамдын 7-беренеси. 
30 Балдар жѳнүндѳ кодекстин 10-беренеси. 
31 Ѳкмѳттүн 2006-жылдын 2-июндагы № 404-токтому. 

карабастан, мыйзам (билим берүү жѳнүндѳ, Балдар жѳнүндѳ кодекс) алар үчүн квоталардын 

тең укукта жеткиликтүүлүгүн камсыз кылбайт.  

Билим берүү министрлигинин маалыматына32 ылайык, 2016-жылы мамлекеттик билим 

берүү грантына 5 705 орун бѳлүп берүү пландаштырылууда (дал ушундай эле сан 2015-

жылы дагы бѳлүнгѳн), алардын ичинен 50 – 2016-жылдагы жалпы республикалык 

тестирлѳѳдѳ абдан жогорку балл алышкан абитуренттер үчүн, 100 – жогоруда санап 

кѳрсѳтүп ѳткѳн абитуренттердин категориясына киргендер жана балдар мекемелеринин 

бүтүрүүчүлѳрү үчүн.  

 Белгилүү болгондой, мамлекеттик билим берүү гранттары жѳнүндѳ жобо 

бүтүрүүчүлѳргѳ тестирлѳѳнүн33 жыйынтыгынын негизинде жарандардын тогуздан ашык 

категориялары менен бирдей укукта конкурстан ѳтүү зарылдыгын караштырган. Эң жогорку 

сандагы балл алган абитуренттер гана окууга кабыл алынышат. Артыкчылыктарга «Кыргыз 

Республикасынын спортунун чебери», «Кыргыз Республикасынын спортунун эл аралык 

класстагы чебери» 34 спорттук наамына ээ абитуренттер ээ боло алышат. Ошондой эле, 

окууга кабыл алуудагы артыкчылыктарга Билим берүү жана илим министрлигинин 

алдындагы Улуттук тестирлѳѳ борбору тарабынан аймактарда ѳткѳрүлгѳн тестирлѳѳнүн 

негизинде, орто билими жѳнүндѳгү артыкчылыктуу аттестатты алгандыгын тастыкталган, 

жана дагы негизги жана предметтик тесттерден аныкталган тепкичтик балл менен бирдей, 

же андан дагы жогорку балл алган жалпы билим берүүчү мектептердин бүтүрүүчүлѳрү ээ 

боло алышат. Ар бир предметтик тесттин жыйынтыгына 20 баллдан кошулат.35 

Тоголок жетим балдар жана ата-энесинин камкорчулугунан ажыраган балдар (18-

жаш-курагына чейин, ошол жылдын 1-октябрын кошуп) аныкталган баага дал келген баллга 

ээ болгон учурда окуу үчүн тѳлѳм акысы боюнча келишим түзүлүп, орундарга конкурсуз 

түрдѳ окууга кабыл алынат.36 Бул ченемге ылайык, мамлекеттик билим берүү грантына 

кайрадан эле ошол жылдын 1-октябрын кошкондо 18 жаш-курагына чейинки жарандар гана 

ат салыша алышат, ушуга байланыштуу эгер балдардын социалдык мекемелеринин 

бүтүрүүчүлѳрүнүн жаш-курагы 18 жаштан ѳйдѳ болсо, билим берүү гранттарына болгон 

мүмкүнчүлүктѳн пайдалана албай калышат.  

 Мекемедеги окууну аяктагандан кийин билим берүүнүн жеткиликтүүлүгүнѳ талдоо 

жүргүзүүнүн жыйынтыгы бүтүрүүчүлѳр акысыз баштапкы кесиптик билим алууга талашсыз 

түрдѳ татыктуу экендигин кѳрсѳтүп турат, бирок кесипти жана билим алуу мекемесин тандоо 

кѳйгѳйү ачык бойдон калууда. Мындан сырткары, бүтүрүүчүнүн баштапкы кесиптик билимди 

                                                           
32 http://www.vb.kg/doc/336660_opredeleny_prioritetnye_specialnosti_v_vyzah_dlia_gosfinansirovaniia.html 
3312 02.06.2006-ж. Ѳкмѳттүн № 404-буйругу менен бекитилген Студенттердин мамлекеттик жогорку окуу жайларында билим 
алуулары үчүн мамлекеттик билим берүү гранттары жѳнүндѳ жобосунун 10-пункту. 
http://www.vb.kg/doc/338296_sarieva:_porogovye_dlia_postypleniia_v_vyz_110_ballov_troyka_s_plusom.html 
34 Ѳкмѳттүн 27.05.2011-ж. № 256-бекитилген Жалпы республикалык тестирлѳѳнүн жыйынтыгы боюнча абитуренттерди жогорку 
окуу жайларына тандоо жана кабыл алуу жѳнүндѳ жобосу. 
35 Ошол эле жерде, 3.8-п. 
36 Ѳкмѳттүн 27.05.2011-ж. № 256-бекитилген Жалпы республикалык тестирлѳѳнүн жыйынтыгы боюнча абитуренттерди жогорку 
окуу жайларына тандоо жана кабыл алуу жѳнүндѳ жобосунун 8.5-пункту.  

жашы жеткендигине байланыштуу, же мындай билим алгандан кийин кесиптик багытын 

ѳзгѳртүүгѳ байланыштуу акысыз билим алуу кѳйгѳйү чечиле элек37. 

Бүтүрүүчүлѳрдүн мамлекеттик гранттын негизинде жогорку билим алууларына 

байланыштуу кѳйгѳйлѳр ачык бойдон калууда. ЮНИСЕФтин кѳрсѳткүчтѳрүнѳ ылайык, 

Кыргызстандын балдар үйлѳрүнүн бүтүрүүчүлѳрүнүн 1% азыраагы гана колледждерде же 

ЖОЖдордо билим алууларын улантышууда.  

 

Корутунду: Эгер, мекемелердеги билим берүүнүн деңгээлин эске алсак38, кѳптѳгѳн 

бүтүрүүчүлѳр Жалпы республикалык тестирлѳѳдѳ минималдык тепкичтик баллды ала 

алышпайт. Бүтүрүүчүлѳргѳ мыйзамдын чегинде жогорку билим алуу үчүн башка аярлуу топ – 

ДМЧ жарандар менен тең укуктагы бирдей мүмкүнчүлүк берилген эмес. Жогорку окуу 

жайларында гранттык билим алууга конкурстун негизинде ѳтүү процедуралары жетиштүү 

деңгээлде ачык жана так эмес. Мыйзамда мекемелердин жетекчилеринин бүтүрүүчүлѳрдү 

сапатсыз даярдагандыгы үчүн жоопкерчилиги каралган эмес.  

 

Сунуштамалар:  

 

1. Балдар жѳнүндѳ кодексте жана билим берүү жѳнүндѳ мыйзамда: 

- бүтүрүүчүлѳрдүн жогорку билим алууга болгон укуктарын ден-соолугуна 

байланыштуу мүмкүнчүлүгү чектелген жарандар менен бирдей кылуу; 

- «балдардын социалдык мекемелеринин бүтүрүүчүсү» макамына акысыз баштапкы 

кесиптик жана жогорку билим алуунун жеткиликтүүлүгүн камсыз кылуу кепилдиктерин 

киргизүү. 

2. Мыйзамга: 

- бүтүрүүчүлѳргѳ акысыз баштапкы билим алууга бир эле жолу мүмкүнчүлүк 

бербестен, бир нече жолу мүмкүнчүлүк берүү;  

- жогорудагы документке балдар социалдык мекемелеринин бүтүрүүчүсү макамын 

бекемдеген талапты киргизүү;  

- мамлекеттик билим берүү стандарттарынын талаптарынын деңгээлинде 

бүтүрүүчүлѳрдүн билим берүү программаларын ѳздѳштүрүүлѳрүнүн кѳрсѳткүчү тѳмѳн болуп 

жаткандыгына жана муну Жалпы республикалык тестирлѳѳнүн жыйынтыктары 

далилдегендигине байланыштуу мекемелердин жетекчилеринин жоопкерчиликтерин 

бекитүү;  

                                                           
37 Жарандарга мамлекеттик билим берүү мекемелеринен акысыз баштапкы кесиптик билим алуу мүмкүнчүлүгү берилет, эгер 
жаран бул деңгээлдеги билимди биринчи жолу алып жатса («Баштапкы кесиптик билим берүү жѳнүндѳ» мыйзамдын 4-
беренеси). 
38 «Кыргызстандын балдар үйлѳрүнүн бүтүрүүчүлѳрү. Укуктарга жана муктаждыктарга баа берүү, 2015. «Биздин үн» КБ, 
«Оэйсис» ККФ. 

- бүтүрүүчүлѳр жогорку окуу жайларында гранттык билим алуу конкурсуна катышуу 

учурунда Кыргыз Республикасынын адвокатурасынын мүчѳлѳрүнүн милдеттүү түрдѳ 

катышуусун, ошондой эле алардын мамлекеттик бюджеттин эсебинен ЖОЖдордо гранттык 

билим алуу конкурсунан ѳтүүдѳ юридикалык жардам берүү милдеттерин карап чыгуу; 

- мекемелердин жетекчилерине, баштапкы кесиптик билим берүүчү мекемелердин 

жетекчилерине бүтүрүүчүлѳргѳ ЖОЖдордогу гранттык билим берүү конкурсуна ѳтүү 

эрежелери боюнча түшүндүрүү иштерин жүргүзүү милдеттерин бекитүү.  

3. ЖОЖдордогу гранттык билим берүү конкурсуна ѳтүү эрежелери, жыйынтыктар 

боюнча доо арызын тапшыруунун мѳѳнѳттѳрү жана эрежелери жѳнүндѳ маалыматтардын 

жеткиликтүүлүгүн, тактыгын, ачыктыгын камсыз кылуу. Мамлекеттик билим берүү гранттары 

конкурсун ѳткѳрүүнүн жана ЖОЖдорго кабыл алуунун эрежелерин жѳнгѳ салган ѳкмѳттүк 

акттарды системалаштыруу жана шайкеш келтирүү, анын мазмунунда бүтүрүүчүлѳрдүн 

конкурска катышуу процедураларын ѳзүнчѳ бѳлүм кылып кѳрсѳтүү.  

1.3.СОЦИАЛДЫК ЖАКТАН КАМКОРДУККА ЭЭ БОЛУУ УКУГУ 

 

Социалдык жактан камкордукка алынуу укугуна 20 ашык категорияга кирген жарандар 

ээ39, анын ичинде жетим калган же ата-энесинин (ата-энесинин бирѳѳсүнүн) камкорчулугунан 

ажыраган балдар, жана турмуштук оор кырдаалга кабылган башка балдар. Ата-энесинин 

камкорчулугунан ажыраган балдар жана тарбиялоочу, дарылоочу мекемелердеги, калкты 

социалдык жактан коргоо мекемелеринде катталып турган балдар, жеке менчигинин 

формасынан кѳз карандысыз түрдѳ ѳздѳрүнѳ бекитилип берилген алиментти, пенсияны, 

жѳлѳк пулду жана башка социалдык тѳлѳмдѳрдү алууга укуктуу40.  

Мыйзамда социалдык жардам кѳрсѳтүүгѳ муктаж жарандар катары «балдардын 

социалдык мекемелеринин бүтүрүүчүсү» деген категория каралган эмес. Бүтүрүүчүлѳр 

жарандардын 20 категорияларынын бирѳѳнѳ (мисалы, аз камсыз болгон, толук эмес үй-

бүлѳлѳр, жашы жете элек ата-энелердин үй-бүлѳлѳрү, колдоого муктаж студенттик үй-

бүлѳлѳр) ѳткѳн учурда алар мамлекеттик социалдык камсыздоодон колдоно алышат.  

Баккан адамынан ажыраган балдар, пенсиялык камсыздоого укугу жок жетим балдар, 

ВИЧ/СПИДге чалдыккан энелерден төрөлгөн балдар, - алар он сегиз жашка толгонго чейин 

ай сайын берилүүчү социалдык жөлөк пул алууга укуктуу (мындан ары — АСЖ)41.  

Ай сайын берилүүчү социалдык жөлөк пул балдар мекемелеринин бүтүрүүчүлѳрүнѳ 

баккан адамынан ажыраган учурда (пенсиялык камсыздандырууга укугу жок болгон учурда) 

дайындалат42: 

- алар 16 жашка чыкканга чейин;  

- жалпы билим берүү мекемелеринин окуучуларына - алар окууну аяктаганга чейин;  

- баштапкы кесиптик окуу жайларынын окуучуларына, орто жана жогорку кесиптик 

окуу жайларынын күндүзгү формасында окуган студенттерине - алар окууну аяктаганга, такт 

алар 23 жашка чыкканга чейин. 

Баккан адамынан ажырагандыгы боюнча ай сайын тѳлѳнүүчү жѳлѳк пул балдар үйүнүн 

бүтүрүүчүсүнүн ата-энеси дайыны жок болгон учурда, тактап айтканда дайынсыз жоголгон болсо 

чектелбейт. Дайыны жок жарандардын балдары каза болгон үй-бүлѳлѳр менен бирдей укукта 

каралат жана эгер бул бекитилген тартипте тастыкталган болсо, баккан адамынан 

ажырагандыгы боюнча пенсия алууга укуктуу43. 

Эгер бала баккан адамынан ажырагандыгы боюнча пенсияны алып жаткан болсо 

жана экинчи баккан адамынан дагы ажыраса, ага жетим катары АСЖ чектелбейт – ага ата-

                                                           
39 «Калкты социалдык жактан камсыз кылуунун негиздери жѳнүндѳ» мыйзамдын 4-беренеси. 
40 Балдар жѳнүндѳ кодекстин 71-беренеси. 
41 «Мамлекеттик жѳлѳк пулдар жѳнүндѳ» мыйзамдын 10-беренеси, «Мамлекеттик жѳлѳк пулдарды чектѳѳнүн эрежелери 

жѳнүндѳ» жобонун 53-пункту, «Мамлекеттик жѳлѳк пулдарды жана акчалай компенсацияларды тѳлѳѳнүн эрежелери жѳнүндѳ» 

жобо. 
42 «Мамлекеттик жѳлѳк пулдар жѳнүндѳ» мыйзамдын 14-беренеси; 
43 «Мамлекеттик пенсиялык, социалдык жактан камсыздандыруу жѳнүндѳ» мыйзамдын 18-беренеси. 

энесинин бирѳѳ каза болгондуна байланыштуу ар бир бала үчүн 150 сом ѳлчѳмүндѳгү АСЖ 

чектелет44. 

Баккан адамынан ажырагандыгына байланыштуу АСЖ жарандын каза болгондугу сот 

тарабынан жарыялагандан кийин гана чектелет. Муну менен катар соттун чечими каза 

болгондугу жѳнүндѳ күбѳлүк бере турган райондук\шаардык мамлекет тарабынан никени 

каттоо бѳлүмүнѳн каттоодон ѳтүүгѳ тийиш, ушундан кийин гана баккан адамынан 

ажырагандыгы боюнча АСЖ чектѳѳгѳ болот.  

16 жаш-курагына чейинки жетим балдар (жалпы билим берүүчү мекемелерде билим 

алгандар – окуусун аяктаганга чейин) аз камсыз болгон үй-бүлѳ катары ай сайын жѳлѳк пул 

алууга укуктуу.  

Жѳлѳк пулдар менен пенсияларды чектѳѳ жана тѳлѳѳ эрежелери ѳкмѳттүн 

мыйзамдык акттарында кылдат жѳнгѳ салынган. Ошондой эле, тѳмѳнкүлѳрдү белгилеп 

кетсек болот: 

- жѳлѳк пулдар менен пенсияларды чектѳѳ алуучунун (бүтүрүүчү балдардын) жашаган 

жерине (каттоосу боюнча) байланып салынган; 

- мамлекеттин толук камсыздоосунда турган балдарга аз камсыз болгон үй-бүлѳлѳргѳ 

тѳлѳнѳ турган жѳлѳк пул чектелбейт45; 

- мамлекеттин толук камсыздоосунда турган балдарга - дайындалган ай сайын 

берилүүчү социалдык жөлөк пулдун 25 пайызы өлчөмүндө; 

- ата-энесинин экөөнөн тең ажыраган балдарга (тоголок жетимдерге), мамлекеттин 

толук камсыздоосунда турган мезгилинде - толук өлчөмдө; 

- жарым-жартылай мамлекеттин камсыздоосунда турган балдарга, - толук өлчөмдө46. 

Социалдык жѳлѳк пулдардын жана пенсиялардын ѳлчѳмдѳрү «Оэйсис» коомдук 

кайрымдуулук фонду менен «Биздин үн» коомдук бирикмесинин изилдѳѳсүндѳ так 

кѳрсѳтүлгѳн47. 

Мындан сырткары, баштапкы кесиптик билим берүү мекемелерин бүтүрүүчү жетим 

балдар жана бүтүрүүчүлѳрдүн башка социалдык жактан аярлуу категориялары, 

реабилитациялык топтордо окугандар 3000 сом ѳлчѳмүндѳгү чыгуучу жѳлѳк пул алууга 

укуктуу48. 

Мамлекеттик жѳлѳк пулдун алдын ала эсептелген ѳлчѳмүн эми Эмгек жана 

социалдык жактан ѳнүктүрүү министрлигинин расмий сайынан 

http://www.mlsp.gov.kg/Calculator/index.html дареги аркылуу эсептѳѳгѳ болот.  

                                                           
44 «Мамлекеттик жѳлѳк пулдар жѳнүндѳ» мыйзамга ылайык, мамлекеттик жѳлѳк пулдарды чектѳѳнүн тартиптери жѳнүндѳ 
усулдамалык кѳрсѳткүчтѳр. 
45 «Мамлекеттик жѳлѳк пулдар жѳнүндѳ» мыйзамдын 7-беренеси. 
46 «Мамлекеттик жѳлѳк пулдар жѳнүндѳ» мыйзамдын 17-беренеси. 
47 «Кыргызстандын балдар үйлѳрүнүн бүтүрүүчүлѳрү. Укуктарга жана муктаждыктарга баа берүү, 2015. «Биздин үн» КБ, 
«Оэйсис» ККФ 
48 Ѳкмѳттүн 2007-жылдын 24-декабрындагы № 618 «Баштапкы кесиптик билим берүүчү окуу жайларындагы жетим балдар жана 
башка бүтүрүүчүлѳрдүн социалдык жактан аярлуу категориялары үчүн жеткиликтүүлүктү камсыз кылуунун жеткиликтүүлүгү 
жѳнүндѳ» токтому. 

http://www.mlsp.gov.kg/Calculator/index.html

Жалпысынан, ата-эненин багуусунан ажыраган балдар жогоруда кѳрсѳтүлгѳн жѳлѳк 

пулдар менен пенсиялардан сырткары буларга укуктуу:  

- Социалдык жактан тейлөөнүн адистештирилген уюмунда убактылуу башпаана 

алууга 49;  

- социалдык жактан тейлөөнүн адистештирилген уюмдарында жашоого жана акысыз 

социалдык кызмат көрсөтүүлөрдү алууга; 

- камкорчуларды, асырап алуучу ата-энелерди жана фостердик үй-бүлөлөрдү 

издөөдө социалдык кызматтарга көмөк көрсөтүүгө; 

- билим алууга жана кесипке ээ болууга; 

- материалдык жардам алууга; 

- ден-соолугун чыңдоо жана жайкы эс алууну уюштурууга көмөк көрсөтүүгө; 

- юридикалык жардамга; 

- консультация алууга, жекече алдын алуу иштерин жүргүзүүгө50. Бирок, бул укуктарды 

ишке ашыруунун механизмдери кылдат жѳнгѳ салынган эмес. 

 

Корутунду: пенсия жана жѳлѳк пулдарды чектѳѳнү жѳнгѳ сала турган мыйзамга 

талдоо жүргүзүү буларды кѳрсѳттү:  

- жѳлѳк пулдарды жана пенсияларды алуу алардын мыйзамдуу ѳкүлдѳрүнѳн кѳз 

каранды, бул болсо жѳлѳк пул алуучуларды кѳз карандылуу абалга алып келүүдѳ;  

- ата-энесинин камкорчулугусуз калган жана толугу менен мамлекеттин 

карамагындагы балдарга мамлекеттик бѳлүп-бѳлүп тѳлѳнѳ турган жѳлѳк пулду бекитүүчү 

мыйзамдын ченемдери ѳзүн ѳзү актаган жок;  

- мыйзам мекемелердин жетекчилерин балдарга (жетим-балдар, ата-энесинин 

камкорчулугунан ажыраган балдар) пенсия жана жѳлѳк пулдарды чектѳѳ жана тѳлѳѳ үчүн 

документтерди ѳткѳрүүгѳ, аларды баланын ѳздүк эсебине чектетүүгѳ жана мекемени аяктап 

жаткан учурда баланын колуна тапшырууну милдеттендирбейт;  

- мыйзамдын анда бекитилген мѳѳнѳттүн ичинде талап кылынган документтерди 

тапшырбагандыгына байланыштуу жѳлѳк пулдарды тѳлѳѳнү токтотууну жѳнгѳ сала турган, 

ошондой эле жѳлѳк пулдарды алты айдын ичинде талап кылбоо ченемдери жѳлѳк пул 

алуучулардын абалын татаалдатууда (балдардын ушул категориясынын);  

- мыйзам тарабынан ата-энесининин камкорчулугунан ажыраган балдар катары 

таанылган балдардын мындай категориясы (ата-энелик укуктан ажыратылгандыгына же 

укугу чектелгендигине, ошондой эле багууга жѳндѳмсүз деп табылгандыгына (багуу жѳндѳмү 

чектелген), алар дарылоочу мекемелерде болгондугуна, ата-энелер балдарын багуудан же 

алардын укуктары менен кызыкчылыктарын коргоодон четтетилгендигине, ата-энелердин ѳз 

балдарын тарбиялоочу, дарылоочу мекемелерден, калкты социалдык жактан коргоо жана 

                                                           
49 «Калкты социалдык жактан камсыз кылуунун негиздери жѳнүндѳ» мыйзамдын 15-беренеси. 
50 Ушул эле мыйзам, 21-берене. 

башка ушул сыяктуу мекемелерден алуудан баш тарткандыгына байланыштуу) жѳлѳк 

пулдарды жана пенсияларды алууга укуктуу жарандар катары каралган эмес; 

 - мамлекеттик социалдык камкорчулук кызматтарынан пайдалануу укугун катталган 

жерине байлап коюу аны алууну татаалдаштырууда, себеби бүтүрүүчүлѳрдүн кѳпчүлүгүнүн 

дайыма туруктуу жашаган жери (каттоосу) жок51; 

- ата-энесинин камкорчулугунан ажыраган балдар үчүн берилүүчү социалдык 

жардамдардын айрым түрлѳрү декларативдүү мүнѳзгѳ ээ; 

- мыйзамда мамлекеттик социалдык жардамга муктаж балдарга карата ар түрдүү 

терминдер колдонулууда (ата-энесинин камкорчулугунан ажыраган балдар, турмуштук-

кризистик кырдаалга кабылган балдар, турмуштук-оор кырдаалга кабылган балдар). 

 

Сунуштамалар:  

 

1. Ата-энесинин камкорчулугунан ажыраган балдарды жѳлѳк пулдарды алууга укуктуу 

жарандардын категориясына кошуу максатында «Мамлекеттик жѳлѳк пулдар жѳнүндѳ» 

мыйзамды «Калкты социалдык жактан камсыздандыруунун негиздери жѳнүндѳ» мыйзам 

менен шайкеш келтирүү; 

2. Мыйзамдын чегинде: 

- ата-энесинин камкорчулугунан ажыраган балдарды мамлекеттик жѳлѳк пулдарды 

алуу мѳѳнѳтү жана кѳлѳмү боюнча тоголок жетим балдар менен теңештирүү;  

- бүтүрүүчүлѳргѳ жѳлѳк пул менен пенсияларды жашаган жери боюнча эмес 

(катталган орду), учурда жашап жаткан жери (бүтүрүүчүлѳрдүн бирдиктүү кѳрсѳткүчтѳрүнүн 

топтомун киргизүү менен буга мүмкүнчүлүк түзүлѳт) боюнча алуу мүмкүнчүлүгүн түзүп берүү;  

- бүтүрүүчүлѳр үчүн чектелип берилген жана тѳлѳнүп жаткан жѳлѳк пулдардын 

бүтүрүүчүнүн жашаган жеринен, анын мыйзамдуу ѳкүлүнүн\же алуучунун ѳзүнүн эркинен, 

ошондой эле алардын балдар мекемелеринде жашоо мѳѳнѳтүнѳн кѳз карандысыз түрдѳ ѳз 

убагында жана толугу менен тѳлѳнүп берилишине ыйгарым укуктуу мамлекеттик органдын 

жоопкерчилигин карап чыгуу;  

 - бүтүрүүчүлѳр үчүн чектелип берилген жана тѳлѳнүп жаткан жѳлѳк пулдардын 

бүтүрүүчүнүн жашаган жеринен, анын мыйзамдуу ѳкүлүнүн\же алуучунун ѳзүнүн эркинен, 

ошондой эле алардын балдар мекемелеринде жашоо мѳѳнѳтүнѳн кѳз карандысыз түрдѳ ѳз 

убагында жана толугу менен тѳлѳнүп берилишине прокуратура органдарынын кѳзѳмѳл 

жүргүзүүсүн милдеттендирүү;  

- 18 жаш-курагына чейинки тоголок жетим балдардын жана ата-энесинин 

камкорчулугунан ажыраган балдардын ай сайын алуучу жѳлѳк пулдарынын мѳѳнѳтүн 

                                                           
51 Ѳтѳ кылдат жүргүзүлгѳн талдоо үчтѳн эки бѳлүгү балдар мекемелериндеги даректерине катталгандыгын кѳрсѳттү, биздин 
респонденттер ошол жактан бүтүрүп чыгышкан, алардын ичинен жаш уландар кѳбүрѳѳк (35,1%). Респонденттердин дээрлик 
тѳрт бѳлүгү (24,8%) таптакыр эч жерде каттоодо турушкан эмес (Кыргызстандын балдар үйлѳрүнүн бүтүрүүчүлѳрү. Укуктарды 
жана муктаждыктарды баалоо, 2015. «Биздин үн» КБ, «Оэйсис» ККФ).  

алардын жалпы билим берүүчү мекемелерде, же баштапкы кесиптик жана жогорку кесиптик 

окуу жайларда билим алып жаткандыгынан кѳз карандысыз түрдѳ узартуу.  

3. Мекемелердин жетекчилеринин жоопкерчиликтерин мыйзамдын чегинде бекитүү: 

- мекемелерге кабыл алынган балдарга жѳлѳк пулдарды жана пенсияларды чектѳѳ 

үчүн документтерди ѳз убагында тапшыртуу; 

- мамлекет тарабынан тѳлѳнүүчү жѳлѳк пулдар менен пенсиялар түрүндѳ тѳлѳнгѳн 

каражаттар чогула турган ѳзүнчѳ банктык эсеп ачуу (бала мекемеден бүтүрүп кеткенге чейин 

депозиттик эсеп ачуу мүмкүнчүлүгүн карап чыгуу);  

- бала мекемени аяктап жаткан учурда баланын банктык эсебиндеги чогулган 

каражаттарды берүү. 

1.4. САЛАМАТТЫГЫН САКТОО ЖАНА МЕДИЦИНАЛЫК ЖАРДАМ АЛУУ УКУГУ 

 

Ар бир бала жарандардын саламаттыгын коргоо жөнүндө мыйзамдарда каралган 

тартипте камсыз кылынуучу ден-соолукту коргоонун жана бекемдөөнүн жана медициналык-

санитардык жардам алуунун ажырагыс укуктарына ээ. Саламаттык сактоо тутуму балдарга 

мыйзамдарда белгиленген тартипте оорулардын алдын алууну, медициналык 

диагностиканы, дарылоону, ден-соолукту чыңдоону, анын ичинде диспансердик байкоо 

жүргүзүүнү, ден- соолугуна байланыштуу мүмкүнчүлүктөрү чектелген балдарды жана өнөкөт 

оорулардан запкы чеккен балдарды медициналык реабилитациялоону, ошондой эле 

балдарды медициналык-реабилитациялык дарылоону караган жеткиликтүү жана адистешкен 

медициналык жардамды кепилдейт. 

Балдарды акысыз медициналык тейлөө, ошондой эле жеңилдетилген шарттарда 

медициналык тейлөө мамлекеттик кепилдиктердин алкактарында жана көлөмдөрүндө жүзөгө 

ашырылат 52.  

Муну менен катар: 

- Кыргыз Республикасынын жарандарына үй-бүлө дарыгерлери, жалпы практикадагы 

дарыгерлер тарабынан көрсөтүлгөн алгачкы медициналык-санитардык жардам акысыз 

берилет 53; 

- Адистешкен медициналык жардамдарды көрсөтүү мамлекеттик кепилдик 

программаларында белгиленген сыркоологон адамдардын категориялары үчүн акысыз же 

жеңилдетилген шарттарда жүзөгө ашырылат54; 

- Медициналык-социалдык жардам калыбына келтирүүчү, протездик-ортопедиялык 

жана тиш протези жардамын, ошондой эле оорулууну, эмгекке жарамсызды жана майыпты 

багып кароо боюнча социалдык мүнөздөгү жардамдарды камтыйт55; 

- Балдардын санаторийлеринде жана балалуу ата-энелер үчүн санаторийлерде 

балдарды дарылоо акысыз жүргүзүлөт56. 

Мамлекеттик кепилдиктер программасы акысыз жана жеңилдетилген түрдѳ 

медициналык-санитардык жардамдарды кѳрсѳтүүнүн кѳлѳмүн, түрүн жана шарттарын 

мыйзамга ылайык аныктайт. Мамлекеттик кепилдиктер программасына аткаруу үчүн 

каржылоонун кѳлѳмү мамлекеттик базалык медициналык камсыздандыруу каражаттарынан 

мыйзамга ылайык тиешелүү бюджеттер бекитилип жаткан учурда бѳлүнѳт57. 

 

 

                                                           
52 Балдар жѳнүндѳ кодекстин 9-беренеси. 
53 «Жарандардын саламаттыгын сактоо жѳнүндѳ» мыйзамдын 22-беренеси.  
54 Ошондо, 24-беренеси. 
55 Ошондо, 25-беренеси. 
56 Ошондо, 28-берене. 
57 Ошондо, 20-берене. 

Милдеттүү түрдѳгү медициналык 

камсыздандырууга тѳмѳнкүлѳр кирет58: 

Милдеттүү түрдѳгү медициналык 

камсыздандыруу боюнча тѳгүмдѳрдү 

тѳлѳѳчүлѳр59: 

16 жаш-курагына чейинки балдар (жалпы 

билим берүү мекемелеринде окугандар — 

алар окуусун аяктаганга чейин, бирок 18 

жаш-курагынан ашкандан кийин эмес) 

 

Милдеттүү түрдѳгү медициналык 

камсыздандыруу тѳгүмдѳрү республикалык 

бюджеттен жылына 1,5 ѳлчѳмүндѳгү 

эсептик кѳрсѳткүчтѳ тѳлѳнүп берилет 

 

  Баштапкы кесиптик окуу жайларында 

окугандар, орто жана жогорку кесиптик окуу 

жайларынын студенттери – алар 21 жаш-

курагына чыкканга чейин (сырттан же кечки 

бѳлүмдѳ окугандардан сырткары) 

 

Мамлекеттик калкты ишке орноштуруу 

кызматтарынын органдарында 

катталгандар, жумушсуздар 

Ммилдеттүү түрдѳгү медициналык 

камсыздандыруу тѳгүмдѳрү республикалык 

бюджеттен жылына 1,5 ѳлчѳмүндѳгү 

эсептик кѳрсѳткүчтѳ тѳлѳнүп берилет 

 

Социалдык жѳлѳк пул алган жарандар Бала кезинен майыптарга жана социалдык 

жѳлѳк пул алгандарга милдеттүү түрдѳгү 

медициналык камсыздандыруу тѳгүмдѳрү 

республикалык бюджеттен жылына 1,5 

ѳлчѳмүндѳгү эсептик кѳрсѳткүчтѳ тѳлѳнүп 

берилет 

  

 

Милдеттүү түрдѳ медициналык жактан камсыздандыруу программасы базалык жана 

кошумча милдеттүү медициналык камсыздандыруу программаларынан турат, базалык 

программа Бирдиктүү тѳлѳѳчү системасындагы жарандарды медициналык-санитардык 

жардамдар менен мамлекеттик кепилдиктерди камсыз кылуу программасынын алкагында, 

тѳгүмдѳрдүн кѳлѳмүнѳн кѳз карандысыз түрдѳ, кепилдикке алынган жарандарга акысыз 

медициналык жана алдын алуучулук кызматтарды кѳрсѳтүүнүн, дары-дармек менен камсыз 

кылуунун кѳлѳмүн жана шарттарын аныктайт60. 

                                                           
58 «Жарандарды медициналык жактан камсыздандыруу жѳнүндѳ» мыйзам, 8-берене. 
59 «Жарандардын саламаттыгын сактоо жѳнүндѳ» мыйзамдын 9-беренеси. 
60 «Жарандарды медициналык жактан камсыздандыруу жѳнүндѳ» мыйзамы, 7-берене. 

«Жарандарды медициналык жактан камсыздандыруу жѳнүндѳ» мыйзамдын 13-

беренеси камсыздандыруу кепилдигине ээ болгон жарандардын укуктары менен 

милдеттерин камтыйт, анда тѳмѳнкү укуктар кѳрсѳтүлгѳн: 

- милдеттүү түрдѳ медициналык жактан камсыздандыруу программасы боюнча 

Кыргыз Республикасынын бардык аймактарында милдеттүү түрдѳ медициналык 

камсыздандыруу боюнча келишимдер түзүлгѳн дарылоочу-алдын алуучу мекемелерде 

медициналык, реабилитациялык жана саламаттыгына кам кѳрүүчү кызмат кѳрсѳтүүлѳрдү 

алуу укугу;  

- камсыздардыруучудан милдеттүү түрдѳ медициналык камсыздандыруу жаатындагы 

тѳлѳмдѳр жѳнүндѳ маалымат алуу укугу; 

- медициналык мекемелерде дарыгерди тандоо эркиндигине болгон укугу. 

Мыйзамга ылайык, ар бир жаран жашаган жери боюнча (катталуу дареги) 

медициналык жардам көрсөтүүнү камсыз кылган үй-бүлө дарыгерин тандап алуу укугуна ээ 

61, бул болсо жарандардын саламаттыгын сактоого болгон ажыратылгыс укуктарын ишке 

ашырууга тоскоолдуктарды жаратууда. Бул бардык жарандарга социалдык тегине, кызмат 

абалына, жашаган жерине, дагы башка жагдайларга карабастан медициналык-санитардык 

жана медициналык-социалдык жардам алуу укугун ишке ашырууда бирдей 

мүмкүнчүлүктөрдү берүү аркылуу ишке ашырылат62. 

Медициналык-санитардык жана медициналык-социалдык жардам алууга болгон 

укугун жашаган жери (катталуу дареги) ишке ашырууга байлап коюу бүтүрүүчүлѳр үчүн эркин 

медициналык жардам кѳрсѳтүүнүн жеткиликтүү болушуна тоскоолдуктарды жаратууда. Эгер, 

мекемедеги окуусун аяктагандан кийин үчтѳн эки бѳлүгү балдар үйлѳрүндѳ каттоодо 

тургандыгын, ал эми дээрлик тѳрт бѳлүгүнүн (24,8%) таптакыр каттоосу жок63 экендигин эске 

алсак, анда бүтүрүүчүлѳрдүн медициналык жардамдардан пайдалануунун жеткиликтүү 

болушу мүмкүн эмес деген бүтүмгѳ келсек болот.  

Жарандарды медициналык-санитардык жардамдар менен камсыз кылуу боюнча 

мамлекеттик кепилдиктер программасына ылайык, медициналык-санитардык жардамдарды 

амбулатордук деңгээлде жана социалдык макамына жараша акысыз түрдѳ алуу укугуна 

тѳмѳнкү жарандар ээ боло алышат64: 

- 18 жаш-курагына чейинки ден-соолугуна байланыштуу мүмкүнчүлүгү чектелген 

балдар; 

- мамлекеттик балдар үйлѳрүндѳ, үй-бүлѳлүк балдар үйлѳрүндѳ (асырап алган үй-

бүлѳлѳрдѳгү) жашаган балдар, тоголок жетим балдар жана ата-энесинин камкорчулугунан 

ажыраган балдар үчүн интернаттык-үйлѳрдѳгү балдар;  

                                                           
61 «Жарандардын саламаттыгын сактоо жѳнүндѳ» мыйзамы, 66-берене. 
62 Ошондо, 61-берене. 
63 «Кыргызстандын балдар үйлѳрүнүн бүтүрүүчүлѳрү. Укуктарга жана муктаждыктарга баа берүү, 2015. «Биздин үн» КБ, 
«Оэйсис» ККФ 
64 Жарандарды медициналык-санитардык жардамдар менен камсыз кылуу боюнча мамлекеттик кепилдиктер программасы. 
Ѳкмѳттүн 2015-жылдын 20-ноябрынданы № 790-токтому. 

- кѳп балалуу, аз камсыз болгон, тѳрт же андан ашык жашы жете элек балдары бар 

(билим берүүчү уюмдарда окуган – алар окуусун аяктаганга жана 18 жаш-курагына чыкканга 

чейин) үй-бүлѳлѳр социалдык жактан ѳнүктүрүү органдары берген тастыктаманын 

негизинде; 

- балдар үйлѳрүндѳгү, интернаттык типтеги балдар үйлѳрүндѳгү ата-энесинин 

камкорчулугунан ажыраган балдар 23 жаш-курагына чейин;  

Медициналык тез жардам бардык жарандарга дары-дармектер жана медициналык 

буюмдар менен камсыз кылуунун негизинде акысыз түрдѳ кѳрсѳтүлѳт.  

Калктын каттоодо турбаган бѳлүгүнѳ жеңилдиктерге ээ болуу укуктарынан кѳз 

карандысыз түрдѳ прейскурантка ылайык акы тѳлѳѳнүн негизинде жүргүзүлѳт65. 

2013-жылдын 26-июнундагы КРнын Саламаттыкты сактоо министрлиги менен КРнын 

Ѳкмѳтүнүн алдындагы Жалпы медициналык камсыздандыруу фондунун «Кыргыз 

Респуликасынын калкын үй-бүлѳлүк дарыгерлер тобуна каттоонун эрежелерин бекитүү 

жѳнүндѳгү» № 126-биргелешкен буйругу аркылуу бекитилген КРдагы калкты үй-бүлѳлүк 

дарыгерлер тобуна каттоо эрежелерине ылайык, катталуу үчүн жашаган жери боюнча үй-

бүлѳлүк медицина борборуна кайрылуу зарыл жана инсандын ѳздүгүн тастыктаган 

документи менен жашаган жеринин дарегин кѳрсѳтүү зарыл (паспорт; 16 жаш-курагына 

чейинки балдар үчүн туулгандыгы тууралуу күбѳлүк; туулгандыгы тууралуу күбѳлүктү алганга 

чейин баланын тѳрѳлгѳндүгү жѳнүндѳ тастыктама; пенсиялык күбѳлүк; жалпы медициналык 

камсыздандыруу жѳнүндѳ полис; жашап жаткандыгы жѳнүндѳ тастыктама, жашаган 

дарегинде үч айдан аз эмес убакыттан бери жашап жаткандыгын далилдеген жашаган 

жеринен тастыктама; эркинен ажыратуучу жайдан бошонгондугу жѳнүндѳ тастыктама; 

убактылуу каттоо талону; убактылуу жашап жаткан социалдык борбор тарабынан берилген 

тастыктама (социалдык жатаканалар, мектептер, багуучу жайлар жана башка социалдык 

обьекттер), бул тастыктамага сѳзсүз түрдѳ аны берген органдын кол тамгасы коюлуп жана 

мѳѳрү басылыш керек.  

Мына ушул жерден «бүтүрүүчүлѳр медициналык жардам алуу мүмкүнчүлүгүнѳн 

колдонуу үчүн катталуу эрежелери боюнча кийинки жободо кѳрсѳтүлгѳндѳрдѳн колдоно 

алышабы?»-деген суроо тактоону талап кылат66, бул жободо мындай деп белгиленген: Үй-

бүлѳлүк дарыгерлер тобуна алар тейлеген аймактын карамагында жашаган жарандар, анын 

ичинен жогоруда саналып ѳткѳн документтерин тапшыруу аркылуу туруктуу жашаган жери 

жок ички мигранттар дагы каттала алышат, демек бул жобо үй-бүлѳлүк дарыгерлер тобунун 

карамагындагы аймакта катталуу зарылдыгы бар дегенди түшүндүрѳбү?  

                                                           
65 Ошондо. 
66Калкты үй-бүлѳлүк дарыгерлердин тобуна каттоонун эрежелери. 2013-жылдын 26-июнундагы №358 КРнын Саламаттыкты 
сактоо министрлигинин жана КРнын Ѳкмѳтүнүн алдындагы Жалпы медициналык камсыздандыруу фондунун «Кыргыз 
Респуликасынын калкын үй-бүлѳлүк дарыгерлер тобуна каттоонун эрежелерин бекитүү жѳнүндѳгү» № 126-биргелешкен буйругу  

Жергиликтүү мамлекеттик администрациялар муктаж болгон балдар үчүн билим 

берүү, медициналык жардам, социалдык кызмат көрсөтүүлөрдү алууга жетиштүүлүгүн 

камсыз кылат 67. 

 

Корутунду: Мыйзамга бүтүрүүчүлѳр үчүн медициналык кызмат кѳрсѳтүүлѳрдүн 

жеткиликтүүлүгү, алардын саламаттыгын сактоо жана медициналык кызмат кѳрсѳтүүлѳрдѳн 

колдонуу укуктарынын ишке ашырылышы боюнча талдоо жүргүзүү – акысыз медициналык 

жардам алуунун бекемдеген жеңилдиктер жана ченемдер бар экендигине карабай, алардан 

пайдалана алуу мүмкүнчүлүгү бүтүрүүчүнүн катталуусунан кѳз каранды экендигин дадилдеп 

койду.  

 

Сунуштамалар:  

 

1. Медициналык кызмат кѳрсѳтүүлѳрдѳн пайдаланууну жарандын жашаган жерине 

(катталуу дарегине) байлап коюуну четке кагуу.  

2. Бүтүрүүчүлѳрдүн социализациялоого жана колдоо кѳрсѳтүүгѳ кѳмѳк кѳрсѳтѳ турган 

жоопкерчиликтүү ыйгарым укуктуу мамлекеттик органды бүтүрүүчүлѳргѳ медициналык 

жардам алуунун жеткиликтүүлүгүн камсыз кылууга милдеттендирүү.  

3. Мекемелердин жетекчилерин бүтүрүүчүлѳргѳ окуусун аяктоосунун алдында 

медициналык жардамдарды алуунун жеткиликтүүлүгү, шарттары жана зарыл болуучу 

документтердин тизмесин, ҮДТ жана башка медициналык мекемелердин дарегин камтыган 

маалыматтарды берүүнү милдеттендирүү.  

 

 

 

 

 

 

 

 

 

 

 

 

 

 

 

                                                           
67 Балдар жѳнүндѳ кодекстин 19-беренеси.  

1.5. МҮЛККѲ ЭЭ БОЛУУ УКУГУ (ТУРАК-ЖАЙГА, ЖЕР ТИЛКЕСИНЕ) 

 

Ден-соолугуна байланыштуу мүмкүнчүлүктөрү чектелген жарандар (чоң кишилер жана 

балдар), ошондой эле жетим балдар жана ата-энелеринин көзөмөлчүлүгүсүз калган балдар 

социалдык колдоого муктаж жарандардын категориясына киришет68.  

Балдар бардык учурларда алардын ата-энелерине тиешелүү турак-жай аянтына укугун 

сакташат. Ата-энелеринин камкорчулугусуз калган балдар, анын ичинде жетим-балдар 

башка турак-жай берүүсүз алар ээлеп турган турак-жайдан чыгарылышы мүмкүн эмес. 

Жашоо үчүн турак-жайы жок жетим балдар 16 жашка чыкканда, мыйзамда белгиленген 

тартипте, пайдалануу укугунда турак жай аянтын кезексиз алуу укугунан пайдаланышат. 

Жетим-балдар алар 21 жашка толгонго чейин, окуу жайдын күндүзгү бөлүмүнөн билим алып 

жаткан учурларда - окуусун аяктаганга чейин убактылуу социалдык турак-жай (жатакана) 

менен камсыз болуусу тийиш69. Мамлекеттик баштапкы билим берүүчү мекемелерде билим 

алып жаткандарга мамлекет жатакана берүүнү кепилдикке алат.  

Камкорчулукта (көзөмөлчүлүктө) турган балдар турак-жайга менчик укугун же турак-

жайдын пайдалануу укугун сактоого, ал эми турак-жайы болбогондо турак-жай 

мыйзамдарына ылайык турак-жай алууга укуктуу70. 

Ата-энесинин каркордугунан ажыраган балдардын мүлктѳрүнѳ карата:  

- балдарды коргоо боюнча ыйгарым укуктуу орган ата-энелеринин камкорчулугусуз 

калган жашы жетпегендердин мүлкүн тизмектеп чыгууга милдеттүү. Мүлктү тизмектеп чыгуу 

үч нускада, сот, балдарды коргоо боюнча ыйгарым укуктуу орган жана ал дайындалганда 

камкорчу же көзөмөлчү үчүн бирден түзүлөт. Камкорчу камкорчулукка алынган баланын 

атынан жана алардын кызыкчылыгы үчүн камкорчулукка алынган баланын мүлкүн жана 

баалуулуктарын башкарат. Камкорчулукка таандык акча каражаттарын жана башка 

баалуулуктарды ээликтен ажыратышат, башкарышат жана тескешет, Кыргыз 

Республикасынын мыйзамдарында каралган тартипте алардын атынан жана алардын 

таламдарында бардык бүтүмдөрдү жасашат;  

- камкорчулар 14төн 18 жашка чейинки курактагы жашы жетпегендердин үстүнөн 

жашы жетпегендер мыйзам боюнча өз алдынча жасоого укуксуз бүтүмдөрдү камкорчулукка 

алынгандар тарабынан жасалышына макулдук беришет (күнүмдүк-тиричилик бүтүмдѳрүнѳн 

сырткаркы бүтүмдѳргѳ балдарды коргоо боюнча ыйгарым укуктуу органдын макулдугу талап 

кылынат). 

Мыйзамда камкорчулукка алынгандардын каражаттарын бѳлүштүрүүнүн, 

камкорчулукка алынгандардын мүлкүн башкаруунун жана сактоонун, мүлктү башкаруу 

боюнча отчет берүүнүн эрежелери кылдаттык менен жѳнгѳ салынган71.  

                                                           
68 Турак-жай кодексинин 69-беренеси. 
69 Балдар жѳнүндѳ кодекстин 13-беренеси. 
70 Ошондо,70-берене. 
71 Балдар жѳнүндѳ кодекстин 77-79-беренелери, 80-берененин 3-бѳлүгү Камкорчулук жана кѳзѳмѳлчүлүк жѳнүндѳ жобо, 
Ѳкмѳттүн 2013-жылдын 24-сентябрындагы № 522-токтому бекитилген. 

Бүтүрүүчүлѳрдүн жетиштүү турак-жайга ээ болуу укуктарын ишке ашыруу үчүн 

тѳмѳнкүдѳй механизмдер аркылуу шарттар түзүлүшү керек: 

- мамлекеттик бийлик менен жергиликтүү ѳзүн ѳзү башкаруу органдарынын 

милдеттери - турак жай шарттарын жакшыртууга муктаж жарандарга мамлекеттик же 

муниципалдык турак жай фондунун үйлөрүнөн турак жайларды берүү72; 

- турак жай шарттарын жакшыртууга муктаж жарандарды каттоого алуу73; 

- жетим балдарга, ата-энелеринин камкорчулугусуз калган балдарга, жетим 

балдардын жана ата-энесинин көзөмөлчүлүгүсүз калган балдардын ичинен адамдарга, 

алардын билим берүүчү жана башка мекемелерде, анын ичинде социалдык жактан тейлөө 

мекемелеринде, багуучу үй-бүлөлөрдө, үй-бүлө тибиндеги балдар үйлөрүндө болуусу 

аяктаганы боюнча, камкорчулук (көзөмөлчүлүк) токтотулганда, ошондой эле Кыргыз 

Республикасынын Куралдуу Күчтөрүндө кызмат өтөө аяктаганы боюнча же эркиндигинен 

ажыратуу жайларынан келгендиги боюнча74; 

- Ден соолугуна байланыштуу мүмкүнчүлүгү чектелген, социалдык тейлөөнүн 

стационардык мекемелеринде жашаган балдар, эгерде реабилитациялоонун жеке 

программасы өзүн-өзү тейлөө жана алар он сегиз жашка чыкканда өз алдынча жашоо 

жүргүзүү мүмкүнчүлүгүн караса, ошондой эле жетим балдар, ата-энесинин камкорчулугусуз 

калган балдар алардын билим берүү жана башка мекемелерде, анын ичинде социалдык 

тейлөө мекемелеринде, балдар үйлөрүндө болуусу аяктагандан кийин турак жай менен 

биринчи кезектеги тартипте камсыз кылынат75. 

Турак-жай шарттарын жакшыртууга муктаж жарандар катары каттоо укугу жарандар 

мамлекеттик же муниципалдык турак-жай фондунун карамагындагы үйлѳрдѳн мүлктүк 

жалдоо келишими боюнча алганга чейин, же болбосо бул каттоодон алып салуу үчүн 

кодексте каралган негиздер пайда болгуча сакталат.  

Социалдык жактан колдоого муктаж жарандар үчүн турак-жай адистешкен турак-жай 

фонду тарабынан берилет. Адистешкен турак-жай фондунан колдонуу акы тѳлѳѳнүн 

негизинде жүргүзүлѳт. Социалдык колдоого муктаж адамдардын айрым категорияларына 

адистешкен турак жай фондунун турак жайын пайдаланганы үчүн акы төлөө боюнча 

чыгымдарды мамлекет субсидиялайт же компенсациялайт76 

Жер тилкелери боюнча мыйзам бир гана жалпы норманы камтыйт, Жер тилкеси 

Кыргыз Республикасынын жарандарынын менчигине ыйгарым укуктуу орган тарабынан 

Кыргыз Республикасынын бүткүл аймагында акысыз түрдө бир жолу, атап айтканда: турак 

үйдү курууга жана тейлөөгө жана белгиленген ченемдер боюнча өзүмдүк көмөкчү чарба 

жүргүзүүгө жана дача курууга, аныкталган өлчөмдө берилет77. Жарандарга жер тилкелерин 

                                                           
72 Турак-жай кодексинин 5-беренеси. 
73 Ошондо, 11, 13, 40, 41-беренелер. 
74 Ошондо, 44-берене. 
75 Турак-жай кодексинин 43-беренеси. 
76 Ошондо, 68-берене. 
77 Жер кодексинин 32-беренеси. 

кайтарымсыз түрдѳ берүү эрежелери Жер кодексинин 33-беренеси тарабынан жѳнгѳ 

салынат.  

Ѳкмѳттүн токтому менен78 ыйгарым укуктуу органдарга мамлекеттин камкордугундагы 

тоголок жетим балдарды жаш-курагы жетилгенге чейин аларды турак-жай менен камсыз 

кылуу үчүн каражаттарды чогултуу максатында Кыргыз Республикасынын Ѳкмѳтүнүн 

алдындагы архитектура жана турак-жай курулуш боюнча Мамлекеттик комиссиянын 

алдындагы Мамлекеттик департамент үчүн атайын ѳздүк эсеп ачуу тапшырмасы берилди. 

Ушул эле жылы үч айдан кийин ѳкмѳттүн токтому менен 79 Кыргыз Республикасынын 

Ѳкмѳтүнүн алдындагы Архитектура жана курулуш боюнча мамлекеттик агенттигинин турак-

жай курулуш мамлекеттик департаментинде тоголок жетим балдар үчүн ѳздүк эсеп жѳнүндѳ 

жобо бекитилди.  

Ѳздүк эсепти чогултуу каражаттарынын булактары: 

- тоголок жетим балдарды турак-жай менен камсыз кылуу долбоорлорун ишке 

ашыруу үчүн инвестицияларды тартуу;  

- жеке жана юридикалык, анын ичинде чет элдик тараптардын кайрымдуулук 

каражаттарын бѳлүшү;  

- мыйзам тарабынан тыюу салынбаган кайрымдуулук акцияларын, марафондорду, 

башка иш-чараларды жана акчалай келип түшүүлѳрдү ѳткѳрүү.  

Тилекке каршы, журак-жай алуу (жаңы же экинчи рыноктон сатып алуу (бир бѳлмѳлүү 

батирлер) тоголок жетим балдардын окуудагы (мектептердеги, баштапкы кесиптик билим 

алуучу окуу жайларындагы окуусун аяктоосунун жыйытыгы менен) спорттогу жеке 

жетишкендиктеринен, алардын Кыргыз Республикасы үчүн эмгектенүү ишмердүүлүгүнүн 

артыкчылыктуулугунан кѳз каранды80.  

Ушул эле жобо менен Ѳкмѳт тѳмѳнкүлѳргѳ милдеттендирди: 

- жергиликтүү мамлекеттик администрациялар, жергликтүү ѳзүн ѳзү башкаруу 

органдары, Ички иштер министрлиги жана Юстиция министрлиги ѳздѳрүнүн ыйгарым 

укуктарынын алкагында мураскорлору тоголок жетим балдар болуучу мураска кала турган 

кыймылсыз-мүлктү аныкташат жана аны сактоо жаатында тиешелүү чараларды кѳрүшѳт;  

- Ѳкмѳттүн алдындагы кыймылсыз мүлккѳ болгон укуктарды каттоо боюнча 

мамлекеттик агенттиги тоголок жетим балдарга тиешелүү деп аныкталган мураскордук 

кыймылсыз мүлктү, же жетим балдар үчүн экинчи рыноктон акысыз негизде алынган 

кыймылсыз мүлктү каттоодон ѳткѳрүүнү ишке ашырсын.  

Бул эки токтом81 тең декларативдүү мүнѳзгѳ ээ экендигин жана аткарылбаган бойдон 

калгандыгын белгилеп кетүү керек. Анткени:  

                                                           
78 21-февраль, 2004-ж., № 84. 
79 24-май, 2004-ж. № 378.  
80 Кыргыз Республикасынын Ѳкмѳтүнүн алдындагы Архитектура жана курулуш боюнча мамлекеттик агенттигинин турак-жай 
курулуш мамлекеттик департаментинде тоголок жетим балдар үчүн ѳздүк эсеп жѳнүндѳ жобо.Ѳкмѳттүн 2004-жылдын 24-
майындагы № 378-токтому. 

  
81 Ѳкмѳттүн 2004-жылдын 24-майындагы 2004-жылдын 21-февралындагы токтомдору, № 378, № 84. 

- парламент 2013-жылы ѳкмѳткѳ тоголок жетим балдарды социалдык турак-жай менен 

камсыз кылуунун мамлекеттик программасын иштеп чыгууга ѳзгѳчѳ кѳңүл буруу жана 

конкреттүү чараларды кѳрүү тапшырмасын берди;  

- Ѳкмѳттүн «2015-2020 жылдарга карата жеткиликтүү турак-жай» 82 

программасында Улуу Ата-Мекендик согуштун ветерандары жана бюджеттик чѳйрѳдѳгү 

кызматкерлер үчүн социалдык турак-жай куруу жѳнүндѳ маалымат берилет, ал эми анда 

жетим балдар жѳнүндѳ сѳз дагы болгон эмес;  

- ѳкмѳттүн 2015-жыл үчүн отчетунда жетим балдарды турак-жай менен камсыз кылуу 

жѳнүндѳ эч кандай маалымат камтылган эмес, ал тургай алар үчүн турак-жай куруу иштерин 

пландаштыруу жѳнүндѳ дагы эч кандай сѳз козголбойт.  

 

Корутунду:  

 

1. Учурдагы мыйзам томолок жетим балдар, ата-энесинин камкорчулугунан ажыраган 

балдар үчүн турак-жайдын жеткиликтүүлүгүнүн кепилдиктери жѳнүндѳ декларативдүү 

жоболорго жана ченемдерге ээ.  

2. Жетим балдар мыйзамдын ченемдеринин чегинде турак-жай алуу\берүү\камсыз 

кылуу жаатында кѳбүрѳѳк деңгээлде корголгондоруна карабастан, ѳкмѳт ѳзүнүн бул 

милдетин аткаруу боюнча кандайдыр бир конкреттүү чараларды кѳргѳн жок.  

3. Ата-энесинин камкорчулугунан ажыраган балдар турак-жай менен камсыз кылуу 

кѳйгѳйлѳрү боюнча жетим балдар менен бирдей деңгээлде каралган эмес, бирок иш жүзүндѳ 

алар менен бирдей жана социалдык жетимдер болуп эсептелишет.  

4. Мыйзам тѳмѳнкүлѳр боюнча конкреттүү механизмдерди караштырган эмес:  

- бүтүрүүчүлѳрдү турак-жай менен, же болбосо турак-жай салуу үчүн жер тилкелери 

менен камсыз кылуу боюнча ыйгарым укуктуу органдар тарабынан милдеттердин ишке 

ашырылышы боюнча; 

- бүтүрүүчүлѳр жетим жана ата-энесинин камкорчулугунан ажыраган балдар 

категориясына кирбей калган күндѳн баштап, алардын турак-жай алуу укуктарынын ишке 

ашырылышы боюнча.  

 

Сунуштамалар: 

 

1. Мыйзамдын чегинде ата-энесинин камкорчулугунан ажыраган балдардын турак-

жай алууга болгон укуктарын ѳздүк эсебин ачуу аркылуу тоголок жетим балдар менен 

бирдей теңештирүү.  

2. Бүтүрүүчүлѳрдүн (тоголок жетим жана ата-энесинин камкорчулугунан ажыраган 

балдардын) мекемени аяктап жатканда жана андан кийинки 3-5 жыл аралыгында турак-

                                                           
82 Ѳкмѳттүн 2015-жылдын 5-августундагы токтому, № 560. 

жайга ээ болуу укуктарын (кайтарымсыз түрдѳ) ишке ашыруунун конкреттүү механизмдерин 

киргизүү.  

3. Ѳкмѳттүн 2015-2020-ж.ж. «Жеткиликтүү турак-жай» программасына бүтүрүүчүлѳрдү 

жеңилдетилген шарттарда турак-жай алууга укуктуу жарандар катары киргизүү.  

4. Прокуратураны бүтүрүүчүлѳрдү турак-жай менен камсыз кылынышына, ошондой 

эле ѳздүк эсептеринде каражаттардын топтолушу жаатында чаралардын кѳрүлүшүнѳ жана 

бүтүрүүчүлѳрдүн мүлктѳрүнүн сакталышына кѳзѳмѳл кылууну мыйзамдуу түрдѳ 

милдеттендирүү.  

1.6.ЭМГЕКТЕНҮҮ УКУГУ  

 

Ар бир бала эмгек эркиндигине, ишке орношууга, жаш-курагына, ден-соолугунун 

абалына, жалпы билиминин жана кесиптик даярдыгынын деңгээлине жараша иштин түрүн 

жана кесибин эркин тандап алуу укугуна ээ. Балдар 14 жаш-курагынан тартып ата-

энелеринин биринин жана аларды алмаштыруучу адамдардын же балдарды коргоо боюнча 

ыйгарым укуктуу аймактык органдын бөлүмүнүн жазуу жүзүндөгү макулдугу менен эмгек 

келишимин түзүүгө жана окуудан бош убакта аны окутуу процессин бузбаган, ден-соолугунун 

абалы жана өнүгүүсү боюнча аларга ылайыктуу, алардын саламаттыгына, дене-тарбиялык, 

адептик жана психикалык абалына зыян келтирбеген коомдук пайдалуу эмгекке катышууга 

укуктуу, ошондой эле кесиптик даярдыкка укуктуу.  

Эмгек келишимдерин түзүүнүн жана бузуунун тартиби жана 18 жаш-куракка толо элек 

кызматчылардын эмгегин жөнгө салуунун башка өзгөчөлүктөрү эмгек мыйзамдарында 

белгиленет. 

Менчиктин бардык формасындагы ишканалар, мекемелер жана уюмдар калкты иш 

менен камсыз кылуу кызматтарынын жолдомолору боюнча квоталанган жумуш орундарына 

социалдык коргоого өзгөчө муктаж болгон балдарды (балдар үйлөрүнүн бүтүрүүчүлөрүн, 

жетимдерди жана ата-энелеринин камкорчулугусуз калган балдарды жана башкаларды) 

кабыл алууга милдеттүү. Ушул беренеде көрсөтүлгөн адамдарды белгиленген квотанын 

эсебинен ишке кабыл алуудан баш тартууга тыюу салынат жана алар тарабынан тиешелүү 

мамлекеттик органдарга же сотко даттанылышы мүмкүн83. 

Интернаттык мекемелердин жетекчилери жетим балдар бүтүрүп жаткан учурда 

тиешелүү деңгээлдеги билим берүү мекемелерине тапшырууга жана ишке орноштурууга 

жардамдашат. Жетим балдар үчүн билим берүүчү интернаттык мекемени бүтүргѳндѳн 

кийинки бир жыл аралыгында, мурунку бүтүрүүчү бир жумуш ордунан экинчи жумушту 

алмаштырган учурда бир айдан ашык эмес мѳѳнѳттѳ тамактануу үчүн каттоодо тура алат. 

Мекеменин жетекчилиги жана мамлекеттик билим берүүнүн жетектѳѳчү органдары аны 

кайрадан жумушка орноштурууга жардам берет84. 

Бүтүрүүчүлѳрдү ишке орноштуруу кепилдиктери бар экендигине карабай, 

сурамжылоого катышкан бүтүрүүчүлѳрдүн 30,1% жумуш издѳѳдѳ кыйынчылыктарга туш 

болушарын изилдѳѳнүн жыйынтыгы кѳрсѳттү, 19,6 % болсо ишке орношуп жаткан учурда 

жумуш берүүчү, кесиптештери менен кыйынчылыктар жаралгандыгын белгилешкен85. 

Ошондой эле, изилдѳѳдѳ бүтүрүүчүлѳр ишке орношууда жана коллектив менен иштешүүдѳ 

                                                           
83 Балдар жѳнүндѳ кодекстин 14-беренеси, Эмгек кодексинин 295-беренеси. 
84 Жетим балдар жана ата-энесинин камкордугусуз калган балдар үчүн Мамлекеттик интернаттык жалпы билим берүүчү 
мекемелер жѳнүндѳ бирдиктүү жобо. Ѳкмѳттүн 1995-жылдын 21-декабрындагы № 556-токтому. 
85Кыргызстандын балдар үйлѳрүнүн бүтүрүүчүлѳрү. Укуктарды жана муктаждыктарды баалоо, 2015. «Биздин үн» КБ, «Оэйсис» 
ККФ. 



32 

психологиялык тоскоолдуктарга кабылышарын айтышкан 86. Бул коомчулук бүтүрүүчүлѳрдү 

кабыл алууга жана алар менен акыл-эстүү мамиле түзүүгѳ даяр эмес экендигин далилдейт.  

Бүтүрүүчүлѳрдү ишке орноштуруу аларды социализациялоонун бирден бир аспектиси 

экендигине карабай, Ѳкмѳттүн 2013-2015-жылдардагы отчеттору бул жаатта эч кандай 

чаралар кѳрүлбѳй тургандыгын кѳрсѳттү.  

 

Корутунду:  

 

1. Мыйзамда бекитилген бүтүрүүчүлѳрдү ишке орноштуруу кепилдиктери 

декларативдүү мүнѳзгѳ ээ (мисалга алсак, Эмгек кодексинде ден-соолугуна байланыштуу 

мүмкүнчүлүгү чектелген жарандарды ишке орноштуруу жѳнүндѳ ѳзүнчѳ бѳлүм бар87.) 

Мыйзамдык акттарда бүтүрүүчүлѳрдү ишке орноштуруу жана алардын кесиптештери 

менен кѳнүп кетүүлѳрүнѳ таасир этүүнү жѳнгѳ сала турган конкреттүү механизмдер жок. Эгер 

мындай мыйзамдык акттар болсо дагы, алардын нормалары жалпы мүнѳзгѳ ээ. Мыйзамда 

ѳкмѳттүн бүтүрүүчүлѳрдү ишке орноштуруу боюнча жоопкерчилиги каралган эмес, аларды 

ишке орношуусуна кѳмѳк кѳрсѳтѳ турган жоопкерчиликтүү, ыйгарым укуктуу орган 

аныкталган эмес.  

2. Ѳкмѳт коомчулуктун бүтүрүүчүлѳргѳ карата мамилелерин ѳзгѳртүү жаатында эч 

кандай иштерди алып барбайт.  

 

Сунуштамалар: 

 

1. Бүтүрүүчүлѳрдү ишке орноштуруунун кепилдиктерин ишке ашыруунун 

механизмдерин мыйзамдын чегинде бекитүү, бул жоопкерчиликти бүтүрүүчүлѳрдү 

социализациялоо жана аларга колдоо кѳрсѳтүүгѳ кѳмѳкчү ыйгарым укуктуу органга жүктѳѳ.  

2. Ѳкмѳт бүтүрүүчүлѳрдү ишке орноштуруунун эрежелерин жѳнгѳ сала турган ѳзүнчѳ 

жобо кабыл алуусу зарыл, анда бул аракеттер ыйгарым укуктуу органдын укугу катары эмес, 

анын милдети катары каралышы керек.  

3. Мекемелердин жетекчилерин балдар бүтүрүп кеткенге чейин милдеттендирүү: 

- бүтүрүүчүлѳрдүн арасында алардын ишке орношуу мүмкүнчүлүктѳрү жѳнүндѳ 

түшүндүрүү иштерин жүргүзүү;  

- келечекте бүтүрүүчүлѳрдү ишке орноштуруу максатында жеке менчигинин 

формалары ар түрдүү юридикалык тараптар менен кызматташтыкты жѳнгѳ салуу.  

4. Ѳкмѳттүн бүтүрүүчүлѳрдү социализацияланышына таасир этүүсү зарыл экендиги 

жѳнүндѳ коомчулуктун, анын ичинде потенциалдуу жумуш берүүчүлѳрдүн арасында 

түшүндүрүү иштерин жүргүзүү.  

                                                           
86 «Сен балдар үйүнѳн экениңди билери менен дароо сага карата мамиле ѳзгѳрѳт. Ишенбестик, аңдуу, шыбырашуу. Ѳз 
сумкаларын алыс катып башташат. Мен ал жакта иштей алган жокмун. Кетерде жѳн эле шектенишпесин деп, ал тургай 
бир нерсени уурдап кетким дагы келди» — ал жактагы бүтүрүүчү. 
87 Эмгек кодексинин 25-бѳлүмү. 

1.7.ШАЙЛОО ЖАНА ШАЙЛАНУУ УКУГУ 

 

Жарандар республикалык жана жергиликтүү маанидеги мыйзамдарды, чечимдерди 

талкуулоого жана аларды кабыл алууга катышууга укуктуу;  

 Мамлекеттик бийлик органдарына жана жергиликтүү ѳзүн ѳзү башкаруу органдарына 

шайлоого жана шайланууга укуктуу88. Кыргыз Республикасынын 18 жашка толгон жарандары 

шайлоого укуктуу89. 

Шайлоочулардын укуктарын ишке ашыруу, ѳздүк маалыматтары менен таанышуу, 

ошондой эле добуш берүүнү ѳткѳрүү максатында ар бир шайлоо участкасы боюнча 

шайлоочулардын тизмеси түзүлѳт. Бул тизмеге добуш берүү күнүндѳ жигердүү шайлоо 

укугуна ээ болгон жана мыйзамдар менен белгиленген тартипте биометрикалык каттоодон 

өткөн Кыргыз Республикасынын жарандары киргизилет90. 

Шайлоочу жашаган жери боюнча тизмеге киргизилгендиктен, биометрикалык 

каттоодон ѳтүп жаткан учурда шайлоочунун жашаган жери жѳнүндѳ маалыматты берүү 

зарыл 91. 

Демек, эгер бүтүрүүчүлѳрдү туруктуу жашаган жери боюнча (катталуу дареги) 

кыйынчылыктар дайыма коштоп жүргѳндүктѳн, шайлооо жана шайлануу укугун ишке 

ашыруу, ошондой эле референдумга катышуу кыйын.  

Балдар мекемелериндеги (балдар үйлѳрүндѳгү, мектеп-интернаттарындагы), атайын 

мектептердеги жана башка ушул сыяктуу мекемелердеги балдардын мындай мекемелер 

жайгашкан административдик райондордогу же калктуу пункттардын аймактарында жашаган 

ата-энелериникинде, же болбосо башка туугандарыныкында каттоосу жок болсо, жеке 

менчигинин формасынан кѳз карандысыз түрдѳ ошол мекемелерде зарыл болгон мѳѳнѳткѳ 

катталышат. Жарандардын мындай категорияларын каттоо жашы жете элек жарандардын 

ушул мекемелерге тиешелүүлүгүн тастыктай турган документтердин жана ал мекемелердин 

администрацияларынын ѳтүнүчүнүн негизинде жүргүзүлѳт92. 

Бүтүрүүчү окуусун аяктагандан жана жашаган жерин алмаштыргандан кийин туруктуу 

жашаган жери жок жаран катары тиешелүү жергиликтүү ѳзүн ѳзү башкаруу органына 

каттоого турууга укуктуу. Туруктуу жашаган жери жок жарандарды каттоо инсандын ѳздүгүн 

тастыктаган документинин негизинде жергиликтүү ѳзүн ѳзү башкаруу органдарынын 

аткаруучу органынын юридикалык дареги боюнча жүзѳгѳ ашырылат93. 

Бүтүрүүчү паспортун жоготуп алган учурда ошол эле жергиликтүү ѳзүн ѳзү башкаруу 

органы аркылуу катталгандыгы жѳнүндѳ тастыктама алууга жана паспорт алууга (калыбына 

келтирүүгѳ) укуктуу. Ошондой эле, инсандын ѳздүгүн тактаган документти калыбына 

                                                           
88 Конституциянын 52-беренеси. 
89 Ошондо 2-берене. 
90 Шайлоо жѳнүндѳ мыйзамдын 14-беренеси. 
91 «Жарандарды биометрикалык каттоодон ѳткѳрүү жѳнүндѳ» мыйзамдын 5-беренеси, референдум жѳнүндѳ конституциялык 
мыйзамдын 11-беренеси. 
92 Жарандарды катталган жери жана жашаган орду боюнча каттоого алуу жана каттоодон чыгаруу жѳнүндѳ жобо. Ѳкмѳттүн 
2004-жылдын 4-декабрындагы № 886- токтому. 
93 Ошондо 14-п. 

келтирүүгѳ, жана да туруктуу жашаган жери жок жарандарды каттоого алуу, паспорт берүүгѳ 

байланыштуу чыгымдар жергиликтүү ѳзүн ѳзү башкаруу органдарынын аткаруучу 

органдарына жүктѳлѳт.  

 

Корутунду: Эгер изилдѳѳнүн жыйынтыктарын эске алсак, кѳптѳгѳн бүтүрүүчүлѳр 

мекемеден окуусун аяктап чыккандан кийин ѳзү жашап турган башка калктуу пункттагы 

жергиликтүү ѳзүн ѳзү башкаруу органдарында каттоого туруу жана ушундай жол менен 

паспортун калыбына келтирүү (паспортун жоготуп алган учурда), ѳзүнүн шайлоо жана 

шайлануу укугунан колдонуу, пенсия жана жѳлѳк пулдарды чектетүү жана алуу ж.б. 

мүмкүнчүлүктѳрүнѳн колдонсо боло тургандыгын билишпейт.  

 

Сунуштамалар: 

 

1. Мекемелердин бүтүрүүчүлѳрдү алар жашоону пландаштырган жерге алдын ала 

каттоого тургузуу үчүн жергиликтүү ѳзүн ѳзү башкаруу органдары менен кызматташуу 

зарылчылыгын мыйзамдуу түрдѳ бекитүү.  

2. Ыйгарым укуктуу органдын бүтүрүүчүлѳрдү жашаган жери боюнча каттоого 

тургузууда колдоо кѳрсѳтүү жана социализацияланышына жардам берүү боюнча 

милдеттерин карап чыгуу.  

1.8. МЫЙЗАМДЫН АЛДЫНДАГЫ ТЕҢ УКУКТУУЛУК  

(аны менен катар соттук коргоого ээ болууга укуктуу) 

 

Ар ким юридикалык квалификациялуу жардам алууга укуктуу. Мыйзамда көрсөтүлгөн 

учурларда юридикалык жардам мамлекеттин эсебинен жүргүзүлөт94. 

Мамлекет кепилдеген юридикалык жардам жазыктык жоопкерчилик курагына жете элек 

жашы жетпегендерге алар кылмыш-жаза мыйзамдарында каралган коомдук коркунучтуу 

жосунду жасаган учурда көрсөтүлөт. Жашы жете электер, жумушсуздар, жумушка 

орноштуруу кызматында каттоодо тургандар ѳкмѳт тарабынан бекитилген жылдык 

кирешенин деңгээлин эсепке албастан мамлекет кепилдеген юридикалык жардамды алууга 

укуктуу95. Мамлекет кепилдеген юридикалык жардам алууга юридикалык жардамды алуу 

үчүн зарыл болгон жылдык кирешеси Өкмөт тарабынан белгилеген минималдуу кирешенин 

деңгээлинен ашпаган жарандар укуктуу. Эгерде адамдын багуудагы кишилери бар болсо 

жана/же адам үй-бүлөдө багуучу болуп саналса, мамлекет кепилдеген юридикалык жардам 

жөнүндөгү чечимди чыгарууда үй-бүлөнүн бир кишиге алгандагы орточо жыйынды кирешеси 

эсепке алынат96. 

Мамлекет кепилдеген юридикалык жардам тѳмѳндѳгүдѳй негизде берилет:  

- кеңеш берүүлѳр; 

- укуктук мүнѳздѳгү документтерди түзүү жана берүү;  

- жарандардын укуктарын жана алардын мыйзамдуу кызыкчылыктарын жазыктык-

процесстик мыйзамдарга ылайык тергөөдө жана сотто коргоо97. 

Мамлекеттик реестрге киргизилген жана Юстиция министрлиги менен юридикалык 

жардам көрсөтүү жөнүндө келишим түзгөн адвокаттар мамлекет кепилдеген юридикалык 

жардамды көрсөтөт98. 

Кайтарымсыз юридикалык жардам алуу үчүн бүтүрүүчү мамлекет тарабынан 

кепилдикке алынган юридикалык жардамды берүү максатында арыз ээси менен адвокаттын 

ортосундагы ѳз ара байланышты камсыз кыла турган коордианторго (Юстиция 

министрлигинин адистешкен башкармалынын тиешелүү кызматкерине) кайрылуусу зарыл.  

Бирок, изилдѳѳ кѳрсѳткѳндѳй, бүтүрүүчүлѳр зарылчылык жаралган учурда 

кайтарымсыз юридикалык жардам алуу мүмкүнчүлүктѳрүн, анын ичинде укуктук кеңеш алуу 

тууралуу (ѳздѳрүнүн билим алууга, медициналык кызматтардан пайдалануу жана турак-

жайга ээ болуу укуктарынан пайдаланганды) билишпейт99. 

Корутунду: Бүтүрүүчүлѳр жаш-курагы чоң адам катары жетилгенге чейин акысыз 

юридикалык жардам алууга укуктуу, бирок аларга бул тууралуу маалыматтар берилген эмес. 

18-жаш-курагына толгондон кийин алар жумушсуз экендиктерин, же болбосо «Мамлекет 

                                                           
94 Конституциянын 40-беренеси, Адвокатура жѳнүндѳ мыйзамдын 18-беренеси. 
95 Кепилдикке алынган юридикалык жардам жѳнүндѳ мыйзамдын 5-7- мыйзамы. 
96 Ошондо, 6-берене. 
97 Ошондо, 5-берене. 
98 Ошондо, 17-берене. 
99 Кыргызстандын балдар үйлѳрүнүн бүтүрүүчүлѳрү. Укуктарды жана муктаждыктарды баалоо, 2015. «Биздин үн» КБ, «Оэйсис» ККФ. 

тарабынан кепилдикке алынган юридикалык жардам жѳнүндѳ» мыйзамдын 6-беренесинин 

талаптарына ылайык келерин билишпейт.  

 

Сунуштамалар: 

 

1.Тѳмѳнкү органдардын жана мекемелердин жетекчилерин милдеттендирүү:  

- бүтүрүүчүлѳрдү социализациялоого колдоо кѳрсѳтүү жана таасир этүүдѳ, 

бүтүрүүчүлѳргѳ укуктук жардам кѳрсѳтүүдѳ ѳз ара аракеттенишүү боюнча Юстиция 

министрлиги жана ыйгарым укуктуу орган менен кызматташуу;  

- бүтүрүүчүлѳргѳ зарылчылык жаралган учурда акысыз юридикалык жардам алуу 

укуктары (кеңеш берүү, ѳкүлчүлүктүк ж.б.) жѳнүндѳ маалымат берүү. 

2. Мамлекет кепилдеген юридикалык жардам берүү процедураларын жѳнгѳ салган 

мыйзамга бүтүрүүчүлѳрдүн жумушсуз деген макамына карабастан, алар 23 жаш-курагына 

чыкканга чейин мамлекет кепилдеген юридикалык жардам алуу укуктарын киргизүү, же 

болбосо «Мамлекет кепилдеген юридикалык жардам жѳнүндѳ» мыйзамдын 6-беренесинин 

талаптарына ылайыкташтыруу.  

2. ТИРКЕМЕЛЕР 

 

2.1. БУЛ ТАЛДОО ЖҮРГҮЗҮҮДѲ КОЛДОНУЛГАН ТЕРМИНДЕР ЖАНА 

КЫСКАРТУУЛАР: 

 

Мекемелер — жеке менчигинин түрүнѳ карабастан тоголок жетим балдарга жана ата-
энесинин камкорчулугунан ажыраган балдарды багуу, билим берүү жана тарбиялоо 
боюнча социалдык кызмат кѳрсѳткѳн балдардын социалдык мекемелери.  

Бүтүрүүчү (бүтүрүүчүлѳр) — балдардын социалдык мекемелеринин бүтүрүүчүлѳрү 

Конституция — Кыргыз Республикасынын Конституциясы  

Мыйзам — Кыргыз Республикасынын мыйзамы 

Ѳкмѳт — Кыргыз Республикасынын ѳкмѳтү 

ДМЧ — Ден-соолугуна байланыштуу мүмкүнчүлүгү чектелген жарандар 




